
Konferenca

QKMBMMshP

Në Komandën e Forcës Detare, më 29 janar 
2015 u zhvillua konferenca e parë planë-
zuese e stërvitjes rajonale  “Adrion – Livex 
- 2015”. Në këtë konferencë morën pjesë 
kuadro drejtues dhe organizues të kësaj 
stërvitjeje nga vendet pjesëmarrëse...

Ditën e shtunë (31 janar 2015) në 
QKMBMMSHP u zhvillua një koncert i 
veçantë nga fëmijët e ushtarakëve dhe 
punonjësve të Ministrisë së Mbrojtjes. Një 
koncert me këngë, recitime dhe  interpre-
time në kitarë nga fëmijë të...

Rritja e bashkëpunimit                   
në fushën e                                
sigurisë detare

 Koncert mbresëlënës 
“Ta duam më shumë 
Shqipërinë” 

Ministrja e Mbrojtjes 
Kodheli:  Guxoni
të projektoni të 
ardhmen tuaj

http://www.mod.gov.al/index.php/publikime/gazeta-ushtria    e-mail: gazetaushtria@mod.gov.al

“MBështEtjE E PalëKuNdur E shQiPërisë Ndaj të gjitha KërKEsaVE të NatO-s” 
5 shkurt 2015
Ministrja e Mbrojtjes, Znj. Mimi Kodheli, mori 
pjesë në takimin e ministerialit të zhvilluar sot 
në Bruksel. Ky ishte takimi i parë i Ministrave 
të Mbrojtjes së vendeve aleate, që pas Samitit 
të Uellsit, në shtatorin e vitit të kaluar. Takimi u 
hap me diskutimet rreth vendimeve të marra 
në Uells dhe me shikimin drejt Samitit te Var-
shavës në 2016, për t’u fokusuar më tutje me 
planet e veprimit për gadishmërinë.

Një çështje e rëndësishme që u diskutua ishte 
komisioni NATO-Gjeorgji, ku i pranishëm 
ishte edhe Ministri gjeorgjian i Mbrojtjes. 
Gjate këtij sesioni u diskutua mbi kontribu-
tin e madh që po jep aktualisht Gjeorgjia në 
“Resolute Support Mission” në Afganistan, si 
kontribuesi i dytë më i madh jo aleat. Shq-
ipëria u angazhua se do të jetë e pranishme 
ne misionin e NATO-s ne Gjeorgji...

faqe 12»

faqe 6»

 “jugu-2015” 
faqe 2»

Forcat e Armatosura, angazhim maksimal 
në operacione të evakuimit dhe shpëtimit

Aleanca i përshtatet mjedisit 
të ndryshuar të sigurisë

Afganistani, e shkuara, 
e tashmja dhe e ardhmja

faqe 10-11

faqe 15

nato

analiza

faqe 3-5»

Një oficere shqiptare 
në sandhurst

faqe 8»

AKAdeMiA UShTARAKe MbReTëRoRe e SAndhURST

faqe 6»

Kontributi i FA me forca dhe mjete të shumta në zonat e prekura nga përmbytjet

Projektet më të mira 
do bëhen realitet

“Në historikun 200 vjeçar të Sandhurst 
mes të diplomuarve të  famshëm të 
oborreve mbretërore janë edhe 
2 oficere shqiptare” 

5 shkurt 2015
Ministrja e Mbrojtjes, Znj. Mimi 

Kodheli, mori pjesë në takimin e min-
isterialit të zhvilluar sot në Bruksel. 
Ky ishte takimi i parë i Ministrave 
të Mbrojtjes së vendeve aleate, që 
pas Samitit të Uellsit, në shtatorin e 
vitit të kaluar. Takimi u hap me dis-
kutimet rreth vendimeve të marra në 
Uells dhe me shikimin drejt Samitit te 
Varshavës në 2016, për t’u fokusuar 
më tutje me planet e veprimit për 
gadishmërinë.

Një çështje e rëndësishme që u 
diskutua ishte komisioni NATO-Gje-
orgji, ku i pranishëm ishte edhe Min-
istri gjeorgjian i Mbrojtjes. Gjate këtij 
sesioni u diskutua mbi kontributin e 
madh që po jep aktualisht Gjeorgjia 
në “Resolute Support Mission” në 
Afganistan, si kontribuesi i dytë më i 
madh jo aleat. Shqipëria u angazhua 
se do të jetë e pranishme ne misionin 
e NATO-s ne Gjeorgji.

Gjendja e krijuar në lindje dhe 
jug të kufijve të Aleancës, ishte 
tema tjetër e diskutimeve gjatë këtij 
ministeriali. Zhvillimet politiko – 
ushtarake në Rusi dhe Lindjen e 
Mesme kërcënojnë në mënyrë të vazh-
dueshme sigurinë e vendeve anëtare. 
Si rrjedhojë përforcimi i masave të 
marra gjatë Samitit të Uellsit është e 
vetmja përgjigje e NATO-s.

Ministrja e Mbrojtjes znj. Kod-
heli, në fjalën e saj, rikonfirmoi 
mbështetjen e palëkundur dhe të 
menjëhershme të Shqipërise ndaj të 
gjitha kërkesave të NATO-s. Ne jemi 
këtu për t’u përgjigjur vendimmar-
rjeve Politiko-Ushtarake të Aleancës. 
Ajo siguroi që Shqipëria po ndërmerr 
hapa të rëndësishëm në rritjen e ka-
paciteteve operative të Forcave të Ar-
matosura për të rritur aftësinë për t’u 
përgjigjur situatave të ndryshme dhe 
për t’i ardhur në ndihmë Aleancës. 
Gjithashtu, bëri të sigurt që, Shqipëria 
i njeh Ukrainës dhe Gjeorgjisë kufin-
jtë qw njeh NATO dhe OKB. 

5 shkurt 2015
Ministrja e Mbrojtjes, znj. Mimi Kodheli ndodhet në Bruksel, ku po merr 

pjesë në takimin e Ministrave të Mbrojtjes së vendeve anëtare të  NATO-s. 
Ministrja Kodheli, pas takimit u shpreh: “Ne jemi këtu për t’ju përgjigjur 

pozitivisht kërkesave të NATO-s. Ne i njohim Ukrainës dhe Gjeorgjisë kufijtë 
që i njeh NATO dhe OKB. Jemi këtu për t’ju përgjigjur çdo vendimmarrjeje 
politike dhe ushtarake që kërkon Aleanca“.

Ky është takimi i parë pas Samitit të Uellsit të mbajtur në shtator të vitit të 
kaluar. Ky Ministerial mbahet për të parë progresin që është bërë pas Samitit 
të Uellsit dhe për t’i paraprirë Samitit të radhës në Varshavë në vitin 2016. 
Fokusi kryesor i këtij takimi ishte Plani i Veprimit të Gatishmërisë të miratuar 
në Samitin e Uellsit të NATO-s vitin e kaluar. Gjithashtu u zhvillua një takim 
të grupit të planifikimit bërthamor, i cili është një takim i rregullt që ministrat 
zhvillojnë çdo vit. Takimi vijoi me një takim të komisionit NATO-Gjeorgji, 
me Ministrin e Mbrojtjes së Gjeorgjisë. Gjithashtu ministrat e Mbrojtjes së 
vendeve anëtare të NATO-s diskutuan mbi zhvillimet në Siri dhe kërcënimin 
nga i ashtuquajturi shteti Islamik ISIS, kërcënimin me të cilin po përballohet 
Aleanca në kufinjtë e saj Jugorë dhe Juglindorë si dhe ndikimi i tyre në procesin 
e Planifikimit të Mbrojtjes së NATO-s.

Znj. Ministre çfarë u diskutua sot në Ministerialin e NATO-s dhe çfarë 
roli ka Shqipëria nëë sfidën e NATO-s sa i përket çështjes së Ukrainës?

Tju them të  drejtën kemi shpenzuar vetëm gjysmën e diskutimeve ashtu 
siç edhe ju e thatë është një shqetësim i madh për vendet anëtare të NTO-s. 
Shqetësimi vjen për shkak të kërcënimit që i vjen europës, kufijëve  NATO 
nga lindja dhe Juglindja. Padyshim kjo ishte tema kryesore e diskutimit. Sot ne 
bëmë një mbledhje të përbashkët NATO-Gjeorgji sepse gjeorgjia ka të njënjtat 
probleme përballet me të njënjtat probleme duke qenë një vend kufitarë me 
fedderatën ruse. Sigurisht rritet intensiteti i punës në raport me këtë çështje, 
rritetm mënyra sesi kufijtë NATO do të mbrohen ktej e tutje, rriten kërkesat 
NATO ndaj të gjithë aletaëve dhe partnerëve. Ne jemi këtu për tju përgjigjur 
pozitivisht të gjithë kërkesave të tyre, do të vazhdojmë të mbetemi po aq të 
fortë në vendimarrjen tonë dhe në të njënjtën përqasje që kemi pasur. Ne i 
njohim Ukrainës kufijtë që njeh NATO, kufijtë që njeh OKB-ja, ne i njohim 
Gjeorgjisë kufijtë që NATO njeh, kufijtë që OKB-ja njeh. Ne nuk jemi për 
sulme të kësaj natyre në mënyrë absolute, por jemi për bashkëbisedim për aq 
sa pertneri që kemi përball do të na e lejonte këtë gjë, por padyshim jemi këtu 
edhe për tju  përgjigjur nga  pikpamja politike dhe ushtarake çdo kërcënimi 
që vjen në kufijtë lindorë tanë.

Znj. Kodheli për t‘u zhvendosur pak edhe në situatën politike në Shq-
ipëri pas rastit të përfshirjes së një majori Shqiptarë në atë që konsiderohet 
deri tani një trafik ndërkombëtarë droge. A ka ndërmënd ministria juaj të 
marë masa konkrete, ndoshta njëforcim ligjorë, apo dhe ndaj autoriteteve 
të cilat ndoshta duhet ta kishin kontrolluar lëvizjen e majorit Feka. Cilat 
janë lëvizjet e ministrisë?

Atëherë unë ju them se ky është një proces në vazhdim. Është një proces 
që ka filluar një vit më parë dhe do vazhdojë të forcohet si i tillë. Për çfarë 
procesi flas? Flas për procesin e betimit të të gjithë Forcave të Armatosura, i 
cili jo domozdoshmërisht është bërë ashtu siç duhet në të shkuarën. Flas për 
një tjetër mënyrë përqasjeje për mënyrën sesi ushtarakët marin leje, sesi duhet 

të rrespektoj-
në disiplinën, 
sesi duhet të 
r re spek to jnë 
statusin e ush-
tarakut e kështu 
me radhë. Rasti 
Feka është një 
rast që më ka 
bërë pa as më të 
voglin dyshim 
të ridimension-
ojmë të gjithë 
rregulloret mbi 
të cilat funk-
sionin FA. Pa 

asmë të voglin dyshim ne kemi filluar investigimin e menjëhershëm të impli-
kimit që mund të kishte majori me kolegë të tjerë. Unë i kam kërkuar javën 
që shkoi Prokurorisë së Përgjithshem, kryeprokurorit Llalla të hapë procesin 
dhe po ashtu kam bërë një kërkesë dje përpara largimit tim për ardhjen në 
Bruksel, një tjetër kërkesë për t‘u involvuar në të gjithë investigimin që Policia 
Ushtarake, që Shërbimi Informativ Ushtarak është duke bërë lidhur me këtë 
detaj. I kam kërkuar edhe Prokurorisë së Krimeve të Rënda të implikohet dhe 
involvohet në një proces, i cili duhet ta nxjerri ashtu siç dhe është Forcën e 
Armatosur të pastër nga një rast si ky. Më ejoni të ndaj me ju dhe me publikun 
shqiptarë, rastë të tilla brenda FA të SHBA apo brenda FA të çdo shteti tjetër 
vend anëtarë i NATO-s mund të ketë dhe ka, e rëndësishme është respektimi 
i ligjit, e rëndësishme është respektimi i procedurave. Lidhur me largimet që 
Ministria e Mbrojtjes ka bërë me propozim të Shtabit të Përgjithshëm të disa 
funksionarë ve të lartë të FA, qoftë të kolonel Demirajt, qoftë të një piloti 
tjetër, kolonel Çunajt e kështu me radhë. Duhet të dini që një arsye pse këtë 
zotërij janë larguar nga FA, është pikërisht  mosmarja e lejes në daljet e tyre 
jashtë, pra për aq kohë sa është thyer disiplina, për aq kohë sa nuk është res-
pektuar ligji i statusit për ushtarakun, kjo është një histori që nuk duhet as të 
përsëritet, as të konsiderohet si diçka politike, apo si diçka që nuk ka të bëjë 
me disiplinën e FA, përkundrazi fakti që deri dje në qeverinë e mëparshme 
nuk është marë asnjë herë leje për të dalë jashtë, nuk ka pasur një procedurë 
të mirëfilltë, për të mos folur për investigime se ku do të shkosh jashtë dhe pse 
shkon jashtë, na ka sjellë ne në rezultate dhe konkluzionin që disiplina duhet 
forcuar ashtu siç dhe po bëhet. Çështja është nën investigim, unë besoj shumë 
në atë çka FA bëjnë, rrespektimin e disiplinës dhe përmbushjen e misionit 
të tyre sa fisnik aq dhe kushtetues që është mbrojtja jo vetëm e integritetit të 
Republikës  së Shqipërisë, por pa as më të voglin dyshim ashtu siç dhe ky 
ministerial e demostron të qënin prezent bashkë me aleatët kudo ku rrisku i 
demokracive është në rrezik.

Javën tjetër do jeni në interpelancë?
Në qoftë që më kërkohet nga opozita pa as më të voglin dyshim nuk kam 

asnjë problem t‘i përgjigjem gjithkujt për gjithçka FA, ministria ka bërë dhe 
do të vazhdojë të bëjë në këtë drejtim. 

Ministrja e Mbrojtjes Mimi Kodheli merr pjesë në Ministerialin e NatO-s në Bruksel
Kodheli: Jemi këtu për t’ju përgjigjur çdo vendimmarrjeje politike dhe ushtarake që kërkon Aleanca

Ministrja e Mbrojtjes Mimi Kodheli merr pjesë në Ministerialin e NATO-s në Bruksel

“Mbështetje e palëkundur e Shqipërisë 
ndaj të gjitha kërkesave të NATO-s” 

‘ Një çështje e rëndësishme 
që u diskutua ishte 
komisioni NATO-Gjeorgji, 
ku i pranishëm ishte 
edhe Ministri gjeorgjian 
i Mbrojtjes. Gjate këtij 
sesioni u diskutua mbi 
kontributin e madh që po 
jep aktualisht Gjeorgjia 
në “Resolute Support 
Mission” në Afganistan, 
si kontribuesi i dytë më i 
madh jo aleat. Shqipëria 
u angazhua se do të jetë e 
pranishme ne misionin e 
NATO-s ne Gjeorgji.

takimi

“Jemi krenarë që kemi vënë në provë 
me sukses të gjitha strukturat dhe struk-
turat janë përgjigjur në kohë detyrave të 
tyre.”-kështu u shpreh kryeministri Rama 
gjatë inspektimit që bëri në zonën e përm-
bytur në Urën Vajgurore dhe Berat.

Situata e rënduar e motit gjatë ditëve 
të fundit, bëri që vërshimi i rrëmbyeshëm 
i lumenjve, Devoll dhe Osum, të vënë në 
rrezik jetën e banorëve të dy lagjeve të 
Bashkisë Urë Vajgurore, fshatit Qëndër 
Tapi në Komunën Perondi, Kuçovë.

Nisur nga kjo situatë, në orën 07:00, 
të datës 01.02.2015, efektivi i batalioni të 
tretë të këmbësorisë, garnizoni Poshnje  
Berat,  filloi operacionin për evakuimin e 
popullsisë civile. Ky operacion përfundoi 
në orën 21:30 të datës 01.02.2015, ku 
përveç personelit prej 30 vetësh (oficerë, 
nënoficerë dhe Upr), u angazhuan edhe 3 
automjete dhe një varkë pa motor. Mjetet 
e lundrimi si dhe pajisjet që disponon ky 
batalion, u bënë një nga faktorët kryesorë 
për realizimin me sukses të këtij opera-
cioni.  Nga personeli i b3k-së , u krye 
evakuimi i 12 familjeve të bllokuara nga 
uji. Numri u personave të evakuar arriti 
në 50 vetë, kryesisht gra, të moshuar dhe 
fëmijë. Në Lagjen “Fusha e sportit” në 
Bashkinë Ura Vajgurore, u bë evakuimi 
dhe transporti me ambulancë për në 
spitalin rajonal Berat, i një gruaje, e 
cila kishte probleme shëndetësore. Në 
fshatin Qëndër Tapi, në orët e mbrëmjes, 
në kushtet e pamjes së kufizuar, u bë 
evakuimi, i dy familjeve, të cilat kishin 
mbetur të izoluar nga ujrat.

Ky operacion u drejtua me kom-

petencë në çdo minutë të zhvillimit të 
tij, nga komandanti i këtij reparti n/
kolonel Gëzim Marku, i cili gjatë gjithë 
kohës duke mbajtur lidhje të ngushta 
me shtabin qendror të emergjencave 
civile, dhe duke njohur situatën bëri 
të mundur përballimin e të gjitha situ-
atave të vështira të krijuara nga shiu i 
rrëmbyer. “Trupat e batalionit të tretë 
të këmbësorisë në plotësim të misionit 
të tyre kushtetues në raste të tilla, japin 
ndihmën e tyre në shërbim të popull-
sisë civile, kjo gjë evdientohet edhe 
në ditët e sotme ku duke parë situatën 
meteorologjike që po rëndohej morëm 
masat tona për t’iu përgjigjur në kohë 
reale nevojave të popullsisë”, - tha n/
kolonel Marku. “Kemi dalë që në orët e 
para të mëngjesit dhe po përballemi me 
këtë situatë. Dua të falenderoj efektivin 
e batalionit për përkushtimin në dhënien 

Efektivat e Forcës Tokësore në mbështetje të Emergjencave Civile

Profesionalizëm dhe ndjenjë  e lartë përgjegjësie
Trupat e batalionit të tretë të këmbësorisë Poshnjë, Berat realizojnë 

evakuimin e 50 personave të bllokuar  në zonat e përmbytura

e ndihmës këtyre familjeve të bllokuara 
nga uji. Jemi në ndjekje të situatës dhe 
nëse do të jetë nevoja do të qendrojmë 
këtu për mos të lënë asnjë jetë njerëzish 
të rrezikohet.”- tha ai në përfundim të 
këtij operacioni.

Gjatë kryerjes së operacionit të 
evakuimit u bashkëpunua ngushtë, me të 
gjitha strukturat e Emergjencave Civile të 
Qarkut Berat. I gjithë personeli pjesmar-
rës në operacion tregoi profesionalizëm 
dhe ndjenjë të lartë përgjegjësie gjatë 
kryerjes së kësaj detyre dhe u vlerësua 
maksimalisht nga popullata në zonën e 
operacionit. 

Puna vetëmohuese e këtyre trupave 
nuk ngeli  pa u falenderuar edhe nga kry-
etari i Bashkisë së Urës Vajgurore, Syrja 
Ormeni i cili vlerëson profesionalizmin 
dhe shpejtësinë e reagimit të tyre në këtë 
situatë emergjente. “ me këta djem heronj 

mund të them se nuk ka asgjë, as moti i 
keq, dhe as ujërat e rrëmbyera që mund të 
na trembin. Falë ndihmës së tyre arritëm 
që shumë familje t’i nxjerrim nga zonat 
e përmbytura, falë tyre asnjë nga nënat 
tona nuk u përlot.”- u shpreh kryetari i 
Bashkisë së Urës Vajgurore.

Situata e rënduar e motit, nga rreshjet 
e shiut të ditëve të fundit, evidentoi edhe 
një herë profesionalizmin dhe shpirtin e 
sakrificës së efektivit të b3k. Nuk mund 
të lemë pa përmendur togerin Sarandi 
Berberi i cili në krye të togës së gatshme u 
bë shembull për efektivin e tij. Nëntetarët 
Renato Nano dhe Eugert Hasani me ishin 
të parët që u futën me varkën e tyre në 
ujërat e rrëmbyera të lumit Osum për të 
shpëtuar familjet e rrezikuara. 

Pesha e barrelës që mbanin mbi supet 
e tyre, shiu i dendur dhe era e furishme, 
për ushtarët Arban Xhaferri, Mirsad 
Shani, Mateus Oboni, nuk ishte asgjë para 
jetës që ata po përpiqeshin të shpëtonin. 
Falë shpejtësisë dhe profesionalizmit të 
tyre u bë e mundur që i sëmuri që mba-
nin mbi supe të dërgohej në spital duke i 
shpëtuar jetën.

Po kështu forcat e batalionit me ndih-
mën e tyre bënë të mundur që së bashku 
me trupat zjarrëfikëse të Qarkut Berat, 
të pastronin shtëpitë nga balta e ngelur 
nga përmbytja. Këtë gjë e vlerësoi edhe 
drejtori i Emergjencave Civile.

 Edhe gjatë ditëve në vazhdim, këto 
forca po qendrojnë në gadishmëri  për  t’iu 
përgjigjur situatave  emergjente.

Nënkolonel Ediand ELEZI
Kapiten Ervin HODO

E mërkurë, 04 shkurt 2015,  Forcat e 
Armatosura vijojnë të japin kontributin 
e tyre me forca dhe mjete të shumta në 
zonat e prekura nga përmbytjet, kryesisht 
në jug të vendit, ku dhe situata paraqitet 
më e rënduar.
Gjatë ditës së mërkurë, 17 efektivë dhe 4 
mjete të Komandës së Mbështetjes punuan 
për largimin e ujërave që rrezikonin rezer-
vuarin e Maskurës në Golem, Kavajë.
Gjithashtu po nga efektivët e kësaj ko-
mande u angazhuan 19 vetë dhe 6 mjete në 
Novoselë, Vlorë, për transport ndihmash 
ushqimore. Gjithashtu, dy mjete të tjera u 
vunë në dispozicion të Prefekturës së Fierit 
për të qenë të gatshme për operacionin 
e shpëtimit dhe të evakuimit në rast se 
paraqitej nevoja.
Ndërsa Komanda e Doktrinës dhe Stër-
vitjes gjatë datë s 04 shkurt ka angazhuar 
për transport ndihmash në Komunën e 
Novoselës 15 efektivë dhe 4 mjete.
Në Qarkun e Beratit 20 forca dhe 2 mjete 
ishin në gjendje gatishmërie për çdo 
situatë dhe nevojë që do të kishte Shtabi i 
Emergjencave në këtë qark.
Në total gjatë ditës së mërkurë në aksionin 
e emergjencave për përballimin e situatës 
së rënduar nga përmbytjet u angazhuan 
83 trupa, 18 mjete, 4 motopompa, 2 mo-
tobarka dhe 4 gomone.
Forcat e Armatosura janë në gatishmëri 
të plotë me trupa dhe mjete për t’i ard-
hur në ndihmë banorëve të prekur nga 
përmbytjet.
E martë, 03 shkurt 2015,  Forcat e Ar-
matosura, me kërkesë të prefekturave të 
qarqeve të Jugut dhe me urdhër të shefit të 
Shtabit të Përgjithshëm të FA, u angazhuan 
në ndihmë të popullsisë së përmbytur në 
jug të vendit, përkatësisht:
Komanda e Mbështetjes, u angazhua në 
operacion evakuimi:
a. Në Komunën Novoselë, Vlorë me 20 
forca dhe 3 mjete transporti, 2 motobarka, 
4 gomone të batalionit të kërkim - shpëtim-
it. U evakuuan 5 persona dhe u shpërndanë 
ndihma për banorët në nevojë.
b. Në Komunën Levan, Fier, me 2 
automjete të kalueshmërisë së lartë, në 
mbështetje të Shtabit të Emergjencave 
Civile të Qarkut Fier, për evakuim popull-
sie si dhe transport të forcave të rendit për 
në fshatin Hoxharë.
Komanda e Doktrinës dhe Stërvitjes, u 
angazhua në operacion evakuimi:
a. Në komunën Novoselë, Vlorë, me 10 
forca dhe 4 mjete transporti të QSI, Bu-
navi, në mbështetje të Shtabit të Emergjen-
cave Civile të Qarkut Vlorë, u evakuuan 35 
persona, 2 mjete civile dhe u shpërndanë 
ushqime për familjet në nevojë.
Totali i forcave dhe mjeteve të Forcave të 
Armatosura të angazhuara në operacion:
Forca: 232 persona.
Mjete transporti: 29 copë.
Mjete transporti ujor: 2 motobarka, 4 
gomone.
Gjithashtu, Forcat e Armatosura kanë 
në gatishmëri operacionale të gjitha ka-
pacitetet e deklaruara për përballimin e 
Emergjencave Civile.
Për shkak të vijimit të kushteve të këqija të 
motit, angazhimi i Forcave të Armatosura 
në operacione për përballimin e situatës 
së krijuar në Jug të vendit për shkak të 
reshjeve të dendura të shiut, vijon me 
të njëjtin intensitetet dhe me të njëjtin 
përkushtim.
E hënë,  02 shkurt 2015, Forcat e Arma-
tosura të Republikës së Shqipërisë bazuar 
në kërkesat e Prefekturës së Vlorës, Be-
ratit, Gjirokastrës, Fierit dhe Drejtorisë së 
Përgjithshme të Emergjencave Civile, janë 
të angazhuara në ndihmë të popullsisë së 
përmbytur në rajonet jugore të vendit. Në 
fshatin Novoselë, Vlorë, FA janë të pran-
ishëm me trupa dhe automjete transporti. 
Forcat e Armatosura kanë kryer evakuimin 
e personave, Ura Vajgurore: 12 familje me 
15 persona, Poro, Vlorë: 118 persona dhe 
disa automjete civile, Akërni, Novoselë: 
3 familje me 27 persona, dhe Fitore, No-
voselë: 6 familje me 25 persona.
Gjithsej të evakuuar 222 persona dhe disa 
mjete civile.
Operacion zhbllokim rrugësh nacionale:

• Zhbllokim i rrugës nacionale Gjirokastër 
– Kakavijë
• Riparim ure në qytetin e Përmetit
• Transport ndihmash ushqimore në 
fshatin Novoselë
• Transport i forcave të rendit në fshatrat 
Hoxharë dhe Levan, Fier.
Krahas operacioneve të evakuimit dhe zh-

bllokimit të rrugëve, Forcat e Armatosura 
gjatë ditës së sotme janë angazhuar edhe 
në shpërndarjen e ndihmave ushqimore 
për familjet në nevojë. 
Forcat e Armatosura vijojnë të jenë të 
gatishmëri totale me kapacitete njerëzore 
mbi 250 në terren me mjete transporti 30 
copë, mjete ajrore: 1 helikopter, mjete 

transporti ujor, motobarka dhe gomone.
E dielë, 01 shkurt 2015, Si pasojë e 
reshjeve të fundit që kanë rënë në vendin 
tonë, Ministria e Mbrojtjes dhe Forcat e 
Armatosura janë angazhuar në përbal-
limin e situatës së krijuar, kryesisht në 
jug të vendit.
Trupa të shumta dhe mjete të Forcave të 

Armatosura po vijonë punën në terren pa 
u ndalur prej disa orësh për eliminimin e 
pasojave të shkaktuara nga reshjet dhe për 
përballimin e situatës së krijuar. 
Për përballimin e situatës së krijuar nga 
përmbytjet e shumta, në dispozicion të 
operacionit të emergjencave është venë 
edhe Forca Ajrore.
Në qytetin e Memaliajt, ditën e dielë më 
1 shkurt 2015, Forca Ajrore bëri të mun-
dur evakuimin me helikopter të shtetasit, 
Fatos Vranozi, i cili kishte mbetur i 
bllokuar nga vërshimi i madh i ujërave, 
në çatinë e lokalit të tij. Gjatë ditës së 
sotme efektivët e FA në Qarkun e Beratit 
bënë të mundur evakuimin e 9 familjeve, 
të cilët kishin mbetur të izoluar për shkak 
të përmbytjeve.
Gjithashtu Forcat e Armatosura janë në 
gatishmëri edhe ne qytetin e Vlorës me 
trupa dhë mjete për t’i ardhur në ndihmë 
qytetarëve të bllokuar nga reshjet dhe 
vërshimet e ujërave.
Ndërkohë drejtuesit e Ministrisë së 
Mbrojtjes dhe Forcave të Armatosura po 
ndjekin situatën e krijuar nga përmbytjet, 
në Qendrën e Bashkuar Operacionale.

Vazhdon angazhimi i Forcave të Armatosura për përballimin e situatës së krijuar nga përmbytjet   

FA në gatishmëri të plotë për përballimin 
e situatës së krijuar nga përmbytjet

Operacioni i FA në ndihmë të popullsisë së përmbytur në Jug të vendit 

OPERACIONI “JUGU-2015” 
Forcat e Armatosura, angazhim 

maksimal në operacione të 
evakuimit dhe shpëtimit

emergjencat

Pak histori për përmbytjet
Pellgu hidrik i Shqipërisë përfshin 

një sipërfaqe prej 43.305 km2, prej 
të cilave 14.557 km2  që u përkasin 
pellgjeve ujëmbledhës të lumenjve 
Drini e Vjosa, janë brenda territoreve të 
Greqisë, Kosovës e Maqedonisë. Tetë 
lumenjtë më të mëdhenj të Shqipërisë, 
të grupuar në gjashtë pellgje ujëmbled-
hëse e përshkojnë vendin nga lindja në 
perëndim. Përmbytjet zakonisht janë 
me prejardhje lumore dhe ndodhin në 
periudhën shtator-mars, kur në vend 
bien afër 80-85 për qind e reshjeve 
vjetore. Pasojat, të cilat dikur mund 
të zvogëloheshin deri në një nivel të 
përcaktuar nga investimet e bëra për 
parandalimin e përmbytjeve, sot stimu-
lohen lehtë për shkak të degradimit 
të kushteve të sistemit të pritave, të 
kanaleve të kullimit, ndërtimet pa 
kriter mbi objekte dhe zona me rrezik, 
gjendja e stacioneve të pompimit dhe 
të pajisjeve të tjera për mbajtjen nën 
kontroll të përmbytjeve. 

Shqipëria ka një histori të gjatë të 
regjistrimit të përmbytjeve në ultësirën 
perëndimore. Përmbytja e nëntorit 
1962 – janarit 1963, mbahet historikisht 
si më e madhja. 

Më 31 dhjetor 1970 – 1 janar 1971 
lumi i Vjosës përmbyti rreth 14.000 
hektarë. Përmbytja shkaktoi pothuaj të 
njëjtat pasoja dhe dëmtime, (dëmtime e 
shkatërrime të argjinaturave, kanaleve 
ujitëse, urave, stacioneve të pompimit 
etj.), madje në disa zona të përmbytjes 
dëmet u llogaritën edhe më të mëdha se 
ato të shënuara nga përmbytja.  

Përmbytje kanë ndodhur në shtator 
të vitit 2002, tetor 2003 dhe shkurt-
mars 2004, dhjetor 2009, janar 2010. 
Ato u shkaktuan nga prurjet e lumenjve 
Drin, Gjadër, Erzen, Osum, si dhe disa 
perrenj e lumenj më të vegjël, si: përroi 
i Manatisë (në rajonin e Lezhës), për-
roi i Zezës (në Fushë-Krujë), Drinosi, 
Gjanica, etj.Ujërat përmbytën kryesisht 
zonën e Lezhës, Shkodrës, si dhe zona 
të tjera rurale e tokat bujqësore për gjatë 
brigjeve të lumenjve të mësipërm. 

Paraqitja në hartë përfaqëson 
përmbytjet e pritshme me një mundësi 
përsëritje një herë në 100 vjet. Me 
kapacitetet aktuale Plani Kombëtar 
reflekton mundësinë për përballimin 
e një niveli përmbytjesh relativisht më 
të vogël se ai me përsëritje 100 vjet. 
Sipas përmbledhjes në Studimin për 
Vlerësimin e Rreziqeve në Shqipëri, 
përmbytja me mundësi përsëritje 100 
vjet do të prekte 20 rrethe, 110 ko-
muna, 341 fshatra, 85,500 godina me 
7 900 000 m2 sipërfaqe ndërtimi dhe 
565,000 banorë. 
Angazhimi i FA për përballimin e 
situatave të Emergjencave Civile

Në përgjithësi, Forcat e Armato-
sura nuk janë instrumenti kryesor për 

përballimin e fatkeqësive të ndryshme 
natyrore dhe njerëzore, por në kush-
tet reale të vendit tonë, përdorimi i 
tyre është tepër i domosdoshëm. Me 
burimet që zotërojnë, me shkallën e 
lartë të organizimit, të disiplinës, të 
gatishmërisë dhe aftësisë për dislokime 
të menjëhershme, Forcat e Armatosura 
janë në gjendje që në momentet e para 
të japin një kontribut të madh. Në disa 
rrethana të caktuara, vetëm ato mund 
të ofrojnë mbështetje të nevojshme 
logjistike, shpërndarje, komunikim dhe 
siguri të vijueshme. Këto burojnë nga 
vetë natyra dhe aftësitë e ushtarakëve 
për t’u organizuar e për të vepruar 
shpejt, në një kohë kur strukturat e 
tjera të pushtetit qendror dhe vendor e 
kanë të pamundur të veprojnë me një 
ritëm të tillë.

Si rregull, Forcat e Armatosura 
veprojnë dhe marrin pjesë në emergjen-
ca civile me urdhër të Ministrit të 
Mbrojtjes ose të Shefit te Shtabit të 
Përgjithshëm në rastet kur kapacitetet 
civile janë të pamjaftueshme për 
te reaguar, si dhe në rrethanat kur 
përdorimi i tyre mund të jetë më me 
efikasitet në të gjitha këndvështrimet. 
Mbështetja e strukturave ushtarake 
plotëson dhe nuk zëvendëson struk-
turat civile, qendrore apo vendore, 
të cilat kanë përgjegjësi kryesore në 
menaxhimin e këtyre situatave. Pjesë-
marrja e Forcave të Armatosura bëhet 
në varësi të nevojave për reagim të 
shpejtë, si edhe të nevojave për shër-
bime shtese te specializuara, tepër të 
domosdoshme dhe të pamundura nga 
burimet civile. Forcat e Armatosura 
mund të dalin nga kazerma, edhe pa 
u shpallur gjendja e jashtëzakonshme, 
me kërkesë të pushtetit vendor, për 
shpëtimin e jetës së njerëzve në rrezik 
real dhe potencial, si edhe gjësë se gjallë 
në pronësi të tyre.

Operacioni “Jugu-2014”
Si rezultat i  reshjeve të dendura të 

shirave në zonat jugore e jugperëndi-
more të vendit dhe fryrjes, daljes nga 
shtrati të lumenjve “Vjosa”, “Gjanica”, 
“Drino” dhe “Osumi”, në disa zona 
të vendit ndodhën përmbytje të bane-
save, pronave dhe akseve rrugore si 
në Urën Vajgurore të Qarkut Berat, në 
aksin Memaliaj-Tepelenë, në Qarkun e 
Gjirokastrës, në Komunën e Novoselës 
të Qarkut të Vlorës si dhe në disa fsha-
tra përgjatë lumit Vjosa, në Qarkun e 
Fierit.

Nga përmbytjet e shkaktuara, u vu 
në rrezik jeta e banorëve në këto zona, 
u shkaktuan vështirësi në qarkullimin 
rrugor dhe dëme të mëdha në të mbjella 
dhe gjënë e gjallë të banorëve.

Për përballimin e situatës së kri-
juar, Ministri i Mbrojtjes, mbështetur 
në Ligjin nr.10435, datë 23.06.2011, 
“Për shërbimin e kërkim-shpëtim-
it në RSH”, VKM, nr.742, datë 

16.10.2012,“Për organizimin dhe funk-
sionimin e QKKSH”,ligjin nr. 8756, 
datë 26.03.2001, “Për Emergjencat 
Civile”, miratoi përdorimin e Forcave 
të Armatosura, në zonat e prekura nga 
përmbytjet, për kryerjen e operacioneve 
të kërkim shpëtimit dhe evakuimit të 
njerëzve dhe gjësë së gjallë nga toka 
dhe ajri. 

Me marrjen e kësaj detyre, Shtabi i 
Përgjithshëm i FA, Qendra e Bashkuar 
Operacionale/Qendra Kombëtare e 
Kërkim Shpëtimit të FA dhe të gjitha 
kapacitetet e gatshme të deklaruara nga 
strukturat e FA-së, për përballimin e 
situatave emergjente u vunë në gatish-
mëri dhe u angazhuan në operacione 
evakuimi të popullsisë së përmbytur në 
jug të vendit.
Angazhimi i Forcave 
të Armatosura

Më datën 31.01.2015, ora 20.30,  

Me kërkesë të Emergjencave Civile të 
Qarkut Gjirokastër u vunë në dispozi-
cion një mjet kamion tip Iveco dhe një 
efektiv prej 10 vetë për zhbllokimin e 
rrugës Gjirokastër Kakavijë.

Më datën 01.02.2015, me kërkesë të 
Drejtorisë së Përgjithshme të Emergjen-
cave Civile të Ministrisë Brendshme 
dhe me urdhër të SHSHP të FA gjen-
eralmajor Jeronim Bazo, Komanda e 
Forcës Tokësore (Reparti Ushtarak 
Nr.1030) vendosi në dispozicion të 
Emergjencave Civile Berat në Bash-
kinë Ura-Vajgurore, një efektivi prej 
30 vetësh dhe 3 mjete transporti për 
evakuimin e njerëzve të përmbytur 
nga reshjet e shiut. Gjatë operacionit u 
evakuuan rreth 50 persona. 

Me kërkesë të Drejtorisë së Përgjith-
shme të Emergjencave Civile të Minis-
trisë së Brendëshme dhe me urdhër të 
SHSHP të FA Gjeneral Major Jeronim 
BAZO, Komanda e Forcës Ajrore 
angazhoi një helikopter në operacion 
shpëtimi në rajonin Memaliaj u evakuua 
1 person. 

Komanda e Mbështetjes angazhoi 
20 persona, 3 mjete, 2 motobarka dhe 
4 gomone në operacion evakuimi të 
popullsisë në rajonin e komunës No-
voselë. Gjatë operacionit u evakuuan 
27 persona

Në zbatim të urdhrit të MM dhe 

Mbështetja e strukturave 
ushtarake plotëson dhe 
nuk zëvendëson struktu-
rat civile, qendrore apo 
vendore, të cilat kanë 
përgjegjësi kr yesore në 
menaxhimin e këtyre 
situatave. Pjesëmarrja e 
Forcave të Armatosura 
bëhet në varësi të nevo-
jave për reagim të shpejtë, 
si edhe të nevojave për 
shërbime shtese te special-
izuara, tepër të domos-
doshme dhe të pamundura 
nga burimet civile.

Si rezultat i  reshjeve të dendura të shirave në 
zonat jugore e jugperëndimore të vendit dhe 
fryrjes, daljes nga shtrati të lumenjve “Vjosa”, 
“Gjanica”, “Drino” dhe “Osumi”, në
disa zona të vendit ndodhën përmbytje 
të banesave, pronave dhe akseve rrugore si 
në Urën Vajgurore të Qarkut Berat, në aksin 
Memaliaj-Tepelenë, në Qarkun e Gjirokastrës, 
në Komunën e Novoselës të Qarkut të Vlorës 
si dhe në disa fshatra përgjatë lumit 
josa, në Qarkun e Fierit.

‘
OperaciOni “Jugu-2015”

Më datën 01.02.2015, me kërkesë të Drejtorisë 
së Përgjithshme të Emergjencave Civile të 
Ministrisë Brendshme dhe me urdhër të 
SHSHP të FA gjeneralmajor Jeronim Bazo, 
Komanda e Forcës Tokësore (Reparti
 Ushtarak Nr.1030) vendosi në dispozicion të 
Emergjencave Civile Berat në Bashkinë 
Ura-Vajgurore, një efektivi prej 30 vetësh 
dhe 3 mjete transporti për evakuimin e njerëzve të 
përmbytur nga reshjet e shiut. 
Gjatë operacionit u 
evakuuan rreth 50 persona. 

‘
angazhimi

SHSHP të FA-së në orën 21:05 u nisën 
nga KM për në Komunën Levan, Fier 
dy mjete të kalueshmërisë së lartë për 
evakuimin e banorëve të përmbytur. 

Me kërkesë të Drejtorisë së Përgjith-
shme të Emergjencave Civile të MB dhe 
me urdhër të SHSHP të FA gjeneralma-
jor Jeronim Bazo, Shkolla e Trupës/ 
QSI Bunavi vendosi në dispozicion të 
Emergjencave Civile Vlorë në rajonin 
e Komunës Novoselë, një efektivi prej 
7 vetësh dhe 3 mjete transporti për 
evakuimin e njerëzve të përmbytur 
nga reshjet e shiut. Gjatë operacionit 
u evakuuan 118 persona dhe 2 mjete 
civile.

Më datën 02.2.2015, në zbatim 
të detyrës të SHSHP të FA-së për 
angazhimin e forcave dhe mjeteve në 
Komunën Novoselë Vlorë dhe në fsha-
trat përreth kësaj komune, ka vazhduar 
operacioni me 20 forca, 3 mjete, 2 
motovarka dhe 4 gomone të batalionit 
të mbështetjes rajonale dhe 2 forca dhe 
2 mjete me efektiv të batalionit  trans-
portit KM. 

Efektivat e batalionit mbështetjes 
rajonale evakuuan 5 persona të ngelur 
në banesa, si dhe shpërndanë ndihma 

të ndryshme për popullatën e komunës 
së Novoselë.

Efektivat e Batalionit të Transportit 
me dy mjete transportuan familje të 
përmbytura nga fshati Ferraj për në 
Komunën Levan të Fierit.

Shkolla e Trupës (QSI) Bunavi KDS 
mori pjesë në Operacion në komunën 
Novoselë, me një efektiv prej 10 vetësh 
dhe 4 mjete transporti për evakuimin 
e njerëzve të përmbytur nga reshjet e 
shiut. Gjatë operacionit u evakuuan 35 
persona dhe u shpërndanë ndihma ne 
familjet e dëmtuara.

Forcat e Armatosura pjesëmarrëse 
në operacion gjithsej 232, mjeta trans-
porti 29, motovarka 2, gomone 4. U 
evakuuan gjithsej 40 persona, dy mjete 
civile, transportuan forcat e rendit për 
në fshatin Hoxharë si dhe morën pjesë 
në Operacionin e shpërndarjes së ndih-
mave për popullatën në nevojë.

Më datën 03.02.2015, në Komunën 
Novoselë,Vlorë dhe në fshatrat përreth 
kësaj komune, ka vazhduar operacioni 
me 20 forca, 3 mjete, 2 motovarka dhe 
4 gomone të batalionit të mbështetjes 
rajonale dhe 2 forca dhe 2 mjete me 
efektiv të batalionit  transportit KM. 

Është bërë pastrim i sipërfaqes ku ka-
lojnë linjat elektrike nga shkurret nga 
prurjet e lumit në Novoselë,Vlorë dhe 
transport të 1 varke të Policisë së Shtetit 
me 1 mjet Iveko në drejtim të fshatit 
Bashkim, Komuna Ferras.

Në zonën e Bashkisë Ura Vajgurore 
për pastrimin e shtëpive dhe terrenit nga 
pasojat e lëna nga përmbytjet e ditës 
së dielë u punua nga një efektiv me 35 
forca dhe 4 mjete të Rep.Usht.Nr. 1030 
Poshnje, Berat (FT).

Shkolla e Trupës (QSI) Bunavi 
KDS mori pjesë në Operacion në ko-
munën Novoselë, me një efektiv prej 
17 vetësh dhe 5 mjete transporti për 
evakuimin e njerëzve të përmbytur 
nga reshjet e shiut. Gjatë operacionit u 
evakuan 65 persona dhe u shpërndanë 
ndihma në familjet e dëmtuara. Forcat 
e Armatosura pjesëmarrëse në operacion 
gjithsej 76 forca, mjete transporti 14, 
motovarka 2, gomone 4. Evakuan gjithsej 
65 persona, morën pjesë në operacionin 
e shpërndarjes së ndihmave për popul-
latën në nevojë dhe transport të 1 varke 
të Policisë së Shtetit .

Në orën 20.35 datë 03.02.2015, 
u parkuan 2 mjete vetëshkarkuese në 
Shkollën e Trupës (QSI) Bunavi, Vlorë 
ku më datë 04.02.2015 do të punojnë 
për ngarkim shkarkim dhe transport in-
ertesh për forcim argjinature në vendin 
e quajtur Laguna e Nartës, Vlorë.

Efektivat Rep.Usht.Nr. 1030 Posh-
nje, Berat (FT) në rajonin e Bashkisë 
Ura Vajgurore, u vizitua nga Kryemi-
nistri i Republikës së Shqipërisë z.Edi 
Rama.

Një mjet pompë thithëse uji dhe 
17 forca (KM) punuan për largimin 
e ujerave që rrezikojnë rezervuarin e 
Maskurisë, Golem rrethi Kavajë.

Përmbledhje e angazhimit të forcave 
e mjeteve në operacion nga data 
01.02.2015 deri më 04.02.2015.
Forca e mjete 

• Forca: 250.
• Mjete transporti: 30 copë.
• Zjarrfikëse: 2 cope
• Pompa per tërheqje uji: 4 cope
• Qendër Mobile: 1 copë.
• Autoambulanca: 2 copë.
• Mjete transporti ujor: 6 moto-

barka dhe 12 gomone.

• Mjete ajrore: 3 helikopter ; 1 
MEDEVAC, 1 SAR, 1 Transport VIP 
(në gatishmëri)
Puna e bërë:

• Evakuim i 222 qytetarëve të 
bllokuar nga uji (në fshatin Novoselë, 
Qarku Vlorë, në fshatin Memaliaj, 
Qarku Gjirokastër dhe në fshatin Levan, 
Qarku Fier). 

• Evakuim i 1 familjeje dhe 5 barinj 
në fshatin Bishan, Novoselë, Qarku 
Vlorë.

• Zhbllokim aksi rrugor, Gjirokastër-
Kakavijë.

• Riparim ure në qytetin Përmet. 
• Transport ndihmash ushqimore në 

fshatin Novoselë, Qarku Vlorë dhe në 
fshatin Darzezë, Qarku Fier.

• Transport i forcave të rendit 
(MB) në fshatrat Hoxharë dhe Levan, 
Qarku Fier.

• Pastrim inertesh tek Ura Vajgu-
rore, Kuçovë.

• Pastrim i linjës elektrike në fshatin 
Novoselë.

• Forcim argjinature tek argjinatura 
e Lagunës së Nartës

• Angazhim për tërheqje te ujit 
qe rrezikon rezervuarin e Maskurise, 
Bashkia Kavaje.

• Forcim argjinature tek Ura e 
Mifolit, ne fshatin Fitore, Vlore

• Pastrim i shtëpive nga mbetjet e 
ndryshme pas përmbytjes..

Për shkak të vijimit të kushteve të 
këqija të motit, angazhimi i Forcave të 
Armatosura në operacion për përbal-
limin e situatës së krijuar në jug të 
vendit për shkak të reshjeve të dendura 
të shiut, vijon.
Vlerësimi i situatës se pritshme

Sipas parashikimit meteorologjik 
në zonat bregdetare dhe veriperëndim 
do të ketë reshje me intesitet mesatar 
dhe shtrëngata të herpashershme. Në 
verilindje dhe juglindje parashikohen 
rreshje bore me intesitet mesatar. Situ-
ata në zonat e përmbytura nuk do ketë 
ndonjë ndryshim, pavarësisht reshjeve 
të shiut që mund të bien (kanë inten-
sitet mesatar). Si pasojë e reshjeve të 
shiut, mund të kemi përmbytje  edhe 
në Qarkun e Shkodrës dhe të Lezhës. 
Reshjet e dëborës në zonën veriore dhe 
verilindore mund të shkaktojnë bllokim 

të akseve rrugore dhe baza e ulët e reve 
mund të bëhet pengesë për ngritjen e 
helikopterëve në rast se kërkohet ndi-
hmë nga ajri.
Përfundime, rekomandime

Të vazhdojë angazhimi i FA në 
operacionet e kërkim shpëtimit.

Të vihen e të mbahen në gatishmëri 
varka të tjera shpëtimi

Të merren masa për përballimin 
e situatës së bllokimit të rrugëve nga 
dëbora. Të vihen në gatishmëri mjetet 
borëpastruese

Të bashkëpunohet ngushtë me shta-
bet e emergjencave civile në qarqet e 
prekura nga përmbytja.

FA të bëhen pjesë e ndërgjegjësimi 
të banorëve për rrezikun që mund të vijë 
dhe për domosdoshmërinë e evakuimit 
të detyrueshëm të tyre.
Disa mësime të identifikuara:

Si çdo operacion tjetër edhe ky 
operacion do t’i nënshtrohet një analize 
të thellë dhe do të nxirren mësime për 
të ardhmen. Paraprakisht, pavarësisht 
punës së mirë të bërë identifikohen disa 
probleme si:

• Nevoja e rishikimit të Planit 
Kombëtar për Emergjencat Civile dhe 
hartimit te Planit Kombëtar për Kërkim 
Shpëtimin dhe mbi bazën e tyre të rishi-
kohen planet operacionale 

• Identifikimi më i qartë i struk-
turave përgjegjëse dhe kapaciteteve 
reaguese te tyre ne nivel shtetëror për 
përballimin e Emergjencave Civile, 
bazuar kjo edhe ne raportin përmbled-
hës të Vlerësimit të Rreziqeve nga 
fatkeqësitë në Shqipëri.

• Të rriten investimet për parandal-
imin e përmbytjeve si dhe të parandalohen 
faktorët stimulues të përmbytjeve si: 
degradimi i kushteve të sistemit të pri-
tave, të kanaleve të kullimit, ndërtimet 
pa kriter mbi objekte dhe zona me rrezik 
si edhe gjendja e amortizuar e stacioneve 
të pompimit dhe të pajisjeve të tjera për 
mbajtjen nën kontroll të përmbytjeve.

Përgatiti: Kap. Rang. I-rë Ed-
mond QARRI

Shefi i Sektorit të Vlerësimit të 
Rrezikut në QBO

Kol®Vait GOLIKJA
Specialist për EC në QBO

Zhvillohet konferenca e parë planëzuese e stërvitjes rajonale “Adrion-Livex-2015”    

Rritja e bashkëpunimit në 
fushën e sigurisë detare

Shqipëria organizon edicionin e dhjetë të stërvitjes në sistemin e rotacionit të vendeve pjesëmarrëse

Në Komandën e Forcës 
Detare, më 29 janar 2015 
u zhvillua konferenca e 
parë planëzuese e stërvitjes 

rajonale  “Adrion – Livex - 2015”. Në 
këtë konferencë morën pjesë kuadro 
drejtues dhe organizues të kësaj 
stërvitjeje nga vendet pjesëmarrëse të 
iniciativës “Adrion”, konkretisht nga 
Shqipëria, Kroacia, Greqia, Italia, 
Mali i Zi dhe Sllovenia. 

Iniciativa “Adrion”, është një 
nismë bashkëpunimi midis vendeve të 
Adriatikut dhe Jonit dhe ka për qëllim 
rritjen e bashkëpunimit në fushën e 
sigurisë detare. Këtë vit është edicioni 
i dhjetë i kësaj stërvitje, ku bazuar në 
sistemin e rotacionit të vendeve pjesë-
marrëse, vendi organizator i kësaj 
stërvitje është Shqipëria. Është hera 
e dytë kur detarët tanë, mbas stër-
vitjes “Adrion-Livex” të zhvilluar në 
vitin 2009, do të jenë protagonistë 
dhe mikpritës të kësaj stërvitje, ndaj 
ky event kërkon përkushtim dhe 
përgjegjësi të madhe. Për realizimin 
me sukses të kësaj stërvitje janë 
marrë të gjitha masat organizative 
dhe teknike nga Komanda e Forcës 
Detare dhe strukturat përkatëse në 
flotilje dhe anije. 

Në konferencën e parë të kësaj 
stërvitje u prezantua dhe diskutua 
qëllimi, objektivat, pjesëmarrësit, 
mjetet, situatat detare, rajoni, forma-
cioni i anijeve, radio - komunikimi, 
etj. E veçantë në këtë stërvitje është 
që për herë të parë po bëhen për-
pjekje maksimale për të përmbushur 
STANAG e NATO. Në ndihmë të këtij 
objektivi madhor është dhe Qendra e 
Simulimeve shqiptaro - amerikane në 

Komandën e Doktrinës dhe Stërvitjes. 
Kështu specialistët e kësaj qendre, zoti 
Tony Darlington dhe major Lulëzim 
Salihi i shpjeguan pjesëmarrësve 
radhën dhe modalitetet që përdorin 
sektorët përkatës në strukturat e NATO 
për këto lloj stërvitjesh. Gjithashtu 
në mars të këtij viti në këtë qendër 
do simulohen të gjithë skenarët e 
mundshëm të kësaj stërvitje të madhe 

detare, e cila do finalizohet në qershor 
të këtij viti. 

Gjatë konferencës specialistët e De-
gës së Planifikimit dhe Operacioneve 
në Komandën e Forcës Detare, si dhe 
përfaqësuesit e flotave pjesëmarrëse, 
LT. Nikola Basic (Kroaci), LT. Paulo 
Calvaruso (Itali), kapiten i rangut të 
II Iosif Papadakis (Greqi) dhe LT. 
Ivan Lakovic (Mali i Zi), prezantuan 

dhe diskutuan variantet dhe detajet e 
mundshme të stërvitjes detare rajonale 
“Adrion - Livex - 2015”. 

Konferenca u drejtua nga kapiten 
i rangut të I Adnand Agastra, shef 
Shtabi i FD, i cili vlerësoi punën 
cilësore që është bërë në përgatitjen 
e kësaj konference përgatitore dhe në 
emër të komandantit të Forcës Detare 
falënderoi pjesëmarrësit.

Ministrja e Mbrojtjes Kodheli:  guxoni të projektoni të ardhmen tuaj
Projektet më të mira do bëhen realitet

Ministrja e Mbrojtjes znj. Mimi Kodheli ishte 
më 30 janar 2015 në qytetin e Lezhës, në 

kuadër të iniciativës së ndërmarrë nga kryemi-
nistri  që secili ministër të adoptojë një shkollë 
në vend, për ta kthyer në një qëndër komuni-
tare. Znj. Kodheli ishte në gjimnazin “Hydajet 
Lezha” në qarkun e Lezhës ku prezantoi këtë 
projekt i cili synon thithjen e ideve më të mira 
të të rinjëve dhe kthimin e tyre në projekte reale 
për komunitetin.

Ajo i ftoi nxënësit të guxojnë të japin idetë 
e tyre për të ndërtuar qytetin e së nesërmes për 
një të ardhme më të mirë.

Idetë më të mira do të kthehen në projekte 
reale dhe financimi i tyre do merret përsipër nga 
qeveria në bashkëpunim me donatorët.

Në kuadër të fushatës për rekrutimin e të 
rinjëve për t’u bërë pjesë e Forcave të Armato-
sura, znj. Kodheli përfitoi nga rasti të ftojë gjithë 
të rinjtë lezhjanë ta shikojnë këtë si një mundësi 
të mirë për të pasur jo vetëm një vend të sigurtë 
pune por edhe për t’i shërbyer vendit dhe sigurisë, 
një ndër sfidat më të mëdha të ditëve të sotme.

Deklaratë 
për shtyp 

E enjte, 
05 shkurt 2015 15:44 
Forcat e Armatosura të Re-
publikës së Shqipërisë prej 
më se një viti kanë nisur një 
proces gjithëpërfshirës e të 
vi jueshëm për forcimin e 
disiplinës dhe rregullit ush-
tarak brenda strukturave të 
tyre. Ngjarja e ndodhur me 
major Sokol Feka, përbën 
një shtysë në kryerjen më me 
cilësi të këtij procesi.
Në këtë kuadër, për thyerje 
të rëndë të disiplinës, Policia 
Ushtarake ka bërë ndalimin 
e dy ushtarakëve, një major 
dhe një kapiten, si të dyshuar 
për lidhjet e tyre me majorin 
e përfshirë në ngjarjen e 
ndodhur. Për të hedhur dritë 
të plotë mbi dyshimet e ngrit-
ura, Policia Ushtarake po bën 
kallëzimin në Prokurorinë e 
Krimeve të Rënda.
Për sa më sipër, Ministria 
e  Mbroj t jes  dhe Shtabi  i 
Përgjithshëm i FA qëndrojnë 
të vendosur për të vijuar më 
tej thellimin e masave për 
forcimin e disiplinës në in-
teres të kryerjes me sukses të 
misionit të tyre dhe ruajtjes 
së dinj i te t i t  të  f igurës së 
ushtarakut.

Një gjendje e vështirë, e 
jashtëzakonshme. Shkurti 
ka hyrë me dëme të mëdha 
dhe shira të rrëmbyeshëm. 

Më shumë se një javë që po ndodhin 
përmbytje pa masë. Përmbytje të pa 
imagjinuara. Jugu i Shqipërisë po ka-
lon një situatë të vështirë për shkak të 
reshjeve të shumta të cilat kanë sjellë 
përmbytje dhe shumë dëme materiale. 
Shumë shtëpi janë bërë të paban-
ueshme, shumë bagëti i kanë marrë 
rrymat e ujit. Me gjithë masat e shumta 
administrative të shtetit, dëmet janë të 
pallogaritshme. Lind pyetja: Pse kanë 
ndodhur përmbytjet në jug? A është 
fajtore qeveria e sotme siç mundohen 
ta paraqesin disa pseudoanalistë? Sipas 
një prej specialistëve më të mirë të  
burimeve hidrike Prof. Niko Pano, 
shkaqet janë të shumta por që zgjidhja 
kërkohet në shkencë dhe jo vetëm në 
masat administrative. Sigurisht që 
qeveria po merr masa të mira, por 
janë të pamjaftueshme, pasi problemet 
janë të mbartura theksojnë specialistët. 
Vendi ynë është një vend me reshje të 
shumta, ndër vendet me reshje më të 
mëdha në Europë dhe përmbytjet do 
të jenë gjithmonë prezent, por nga ana 
tjetër, për 25 vjet janë prishur shumë 
kolektorë, hidrovorë, delta të lumen-
jve, sikundër janë bërë ndërtime dhe 
në zona ujëmbajtëse. Por kryesorja 
është që në 25 vjet demokraci nuk 
është ndërtuar asnjë kaskadë e re si e 
Fierzës që të pengojë përmbytjet. Ja si 
shprehen dy specialistët e mirëfilltë për 
gjendjen në jug

Të gjithë mediat diskutojnë për 
përmbytjet. Reshjet problemi i ditës 
në Shqipëri ku kemi dhe dëme të 
mëdha materiale. Nga se kanë ard-
hur këto dëme dhe a ka faj shteti?

Nuk e di si mendojnë analistët. 
Këto janë fatkeqësi natyrore që e kanë 
origjinën vite më parë. Po shoh një 
qeveri të mobilizuar dhe një ushtri që 
gjendet në ballë të situatës. Ata që nuk e 
shohin punën e qeverisë dhe të ushtrisë, 
problemet ti shohin tek vetja. Ushtria 
është e pranishme kudo. Situata është 
tepër e vështirë, tejet e dhimbshme, me 
gjithë masat që po merr qeveria. Këto 
janë probleme të mbarsura për 25 vjet, 
ku nuk është punuar me strategji për 
të përballuar situata të tilla. Në këto 
25 vjet, Shqipëria është lënë në mes 
të katër rrugëve, si mall pa zot. Këto 
përmbytje kanë ardhur sepse: -Janë pri-

shur të gjitha argjinaturat dhe kanalet e 
dyta dhe të treta të kullimit të ujërave në 
tokat e punueshme. Janë prishur thuajse 
të gjitha stacionet hidrometereologjike, 
të cilat paralajmëronin situata të tilla. 
Lumenjtë kanë devijuar nga shtretërit, 
si rezultat i ndërtimeve dhe marrjes 
së inerteve pa llogari, dhe si zor që 
këto shtretër të mund të disiplinohen 
më. Brezat pyjorë që ishin mbjellë për 
luftë kundër erozionit (gërryerjeve), 
janë prerë dhe shkatërruar në mënyrë 
të përbindshme. Pyjet nëpërmjet rrën-
jëve të pemëve thithin 70 % të ujit, 
që tashmë kalon në gjendje të lirë, pa 
pengesë. Janë prishur hidrovoret dhe të 
gjitha kolektorët. 

Por të vijmë tek arsyet shkencore 
të kësaj katastrofe natyrore?

Këtu do ndalem në  komente speci-
fike. Arsyet janë të shumta. Kemi lartësi 
mesatare të madhe të relievit, intensitet 
të madh reshjesh dhe reliev të thyer. 
Nuk po ndërtojmë kaskadat e tjera në 
Devoll, Vjosë Shkumbin që kështu me 
këto projekte frenojmë prurjet maksi-
male. Jemi shumë të ekspozuar ndaj 
reshjeve. Por, ky problem nuk zgjidhet 
vetëm me masa administrative, situata 
duhet menaxhuar shkencërisht dhe jo 
vetëm administrativisht. Ministria e Bu-
jqësisë, Ministria e Mjedisit, dhe ajo e 

Energjetikës pas këtij momenti duhet të 
bëjnë një plan shkencor, pasi projektet 
për kaskadat janë gati. Të gjitha qe-
veritë e mëparshme nuk i kanë zbatuar 
projektet e kaskadave, i kanë injoruar!!. 
Pse kanë ndodhur përmbytjet në jug? 
Sepse Shqipëria ka një potencial të lartë 
hidrik, madje jemi vendi me potencial 
më të lartë, më të madh në Europë, Ne 
kemi modulin e rrjedhjes 30 metër në 
sekondë për kilometër katror, nga më të 
lartat  në Europë, ku reshjet shkarkojnë 
1308 metër kub ujë në sekondë. Kemi 
variacione të mëdha gjeofizike, d.m.th, 
prurjet në dimër janë shumë të larta, 
dhe e dyta ka variacione ndaj ciklit 
100-vjeçar. Pra kemi një potencial 
ujor shumë të fuqishëm, por shumë 
delikat, shumë aristokrat. Atëherë 
ndryshimet klimaterike janë shumë 
më të ndjeshme në Shqipëri se vendet 
e rajonit por do të jenë akoma më të 
ndjeshme në të ardhmen. Prandaj 
nëse hidroekonomia shqiptare nuk 
do mbështet në shkencë, por do të 
mbështetet vetëm në administratë 
dhe në masa administrative si kanale, 
hidrovore, kullime (pra nëse nuk do të 
menaxhohet shkencërisht) problemet 
do të jenë edhe më serioze. Jam 
shumë dakord me masat e qeverisë, 
ato janë të domosdoshme dhe efikase, 

por janë shumë të përkohshme. Ne 
duhet të jemi shumë më të ndjeshëm 
ndaj impaktit të ndryshimeve klima-
terike, pasi jemi shtet me potencial 
të madh ujor. Reshjet në Shqipëri 
arrijnë nga 450-500 mlm në vit. Pra 
ka një shkarkim të jashtëzakonshëm të 
reshjeve të cilat sjellin prurje të mëdha. 
Ndaj shkenca shqiptare duhet t’i dali 
zot, dhe ta menaxhojë hidroekonominë 
shqiptare. Është normale që vendi ynë 
është i ndjeshëm nga këto dukuri. Dhe 
baza e këtyre problemeve sot është 
impakti i ndryshimeve klimatike. Por 
ne nuk po shfrytëzojmë kapacitetin 
hidroenergjetik të vendit.

Mund të na përcaktoni disa 
karakteristika të prurjeve të lumit 
Vjosa?

Për Vjosën flitet shumë. Këto ditë 
është prezentë në çdo familje. Vjosa e 
ka prurjen maksimale në 100 vjet  4.450 
metra kub ujë në sekondë. Volumi i 
prurjes maksimale, të plotë, është 888 
milion metër kub ujë. Kjo prurje e plotë 
vazhdon 5-6 ditë. Aftësia ujë heqëse, 
ujë thithëse, e lumit drejt detit është 
2500 metër kub në sekondë, që kështu, 
gati 2.000 metra kub ujë dalin jashtë 
shtratit dhe bëjnë përmbytjet. Është 
shqetësuese, por kjo situatë dëmin më 
të madh e sjell në zonën e bregdetit dhe 

që e degradon atë.
 
Të ndalemi tek degradimi. Si de-

gradohet toka dhe cila është kjo zonë 
që degradohet?

 
Degradimi sot është në rend të ditës. 

Sot në Shqipëri shikon shumë toka të 
degraduara që deri dje ishin toka pjel-
lore. Zona e degradimit nga këto reshje 
është nga Zvërneci deri në derdhjen e 
Semanit. Ky degradim që ndodh, e ka 
kthyer tokën në të pashfrytëzueshme. 
Kështu  krijohet difuzioni i kripës, 
sepse uji i kripur me ujin e ëmbël për-
zihen. Është e papranueshme që kjo 
tokë, kjo hapësirë kaq e bukur, dikur 
aq pjellore, të mbetet e pa shfrytëzuar 
për shkak të kripëzimit. Nuk është e 
pranueshme që grykëderdhja kaq e 
bukur të lihet në mëshirën e ujit të pa 
orientuar. Përmbytja degradon terri-
torin, jo vetëm njerëzit. Në Holandë 
toka fitohet nga deti, ne e kemi dhe ja 
falim detit. 

Ka mënyra se si mund të rregullo-
het apo anashkalohet përmbytja?

Ka si s’ka. Rrugët dhe mënyrat 
ekzistojnë por qeveritë e mëparshme 
kanë fjetur gjumë. Prurjet maksimale 
nuk rregullohen aty ku derdhen, por 
aty ku formohen, në zonën malore të 
territoret. Prandaj të ndërtohen kaska-
dat. Ndërtimi i tyre prodhon energji 
dhe ruan mjedisin. Dëmtimi i mjedisit, 
prerja e pyjeve, zhveshja e pyjeve, 
marrja pa kriter e inerteve, kanë pri-
shur ekuilibrat natyror. Të gjitha këto 
probleme prishin shtratin e lumit. De-
formimi i shtratit të lumit sjell probleme 
të pallogaritshme.

Duke u ndalur në këtë pikë...sa 
është shfrytëzuar kapaciteti hidroen-
ergjetik në vendin tonë?

Kjo pyetje më ngacmon. Kapac-
iteti hidroenergjetik në vendin tonë 
thuajse nuk është shfrytëzuar aspak. 
Përkundrazi, është lënë në mëshirë 
të fatit. Aktualisht sot në Shqipëri 
është shfrytëzuar vetëm 30 për qind 
e kapacitetit hidroenergjetik, që bën 
një masë shumë të vogël në raport me 
realitetin. Ne ndoshta jemi vendi që 
kemi shfrytëzuar më pak se të gjithë 
burimet hidrike të vendit. Vende të 
tilla si Zvicra, Spanja apo Franca kanë 
shfrytëzuar rreth 90 për qind. Pra të 
gjitha këto tregojnë interesin e lartë që 
kanë treguar këto vende për energjinë 
hidrike si një nga ndërmarrjet kryesore 
për sigurimin e energjisë elektrike.

albert z. zholi

-Shteti po punon me përgjegjshmëri dhe i mobili-
zuar, kjo duket qartë
-Ushtria qëndron në ballë të situatës, pa ushtrinë 
dëmet dhe humbjet do të ishin të mëdha
- Të gjitha qeveritë e mëparshme nuk i kanë 
zbatuar projektet e kaskadave, i kanë injoruar
- Në Holandë toka fitohet nga deti, ne e kemi dhe 
ja falim detit.
-Janë probleme të 25 qeverive të mëparshme, nuk 
janë problemet e qeverisë së sotme
-Duhen ndërtuar urgjent kaskadat e Devollit, 
Vjosës, Shkumbinit që të ndalohen përmbytjet

Flet Prof. Niko Pano, inxhinier  hidroenergjitik   

“Ja pse ndodhin 
përmbytjet në Jug”

Ak a d e m i a  U s h t a r -
a k e  M b r e t ë r o r e  e 
Sandhurst(RMAS) është sot 
një ndër shkollat ushtarake 

më me prestigj në botë. Kjo akademi 
ka si moto “të qënurit një qendër kom-
bëtare e ekselencës për lidership”. 
Pikërisht ky motivim ka bërë që nëpër 
vite pjesëtarë të saj të jenë jo vetëm 
ushtarakë të Britanisë së Madhe, por 
edhe kadetëjashtë saj. Në historikun 
gati 200 vjeçar të kësaj Akademie 
Mbretërore, janë të shumtë emrat e 
njohur të së shkuarës e së sotme, që 
kanë lënë gjurmë një jetën politike 
e ushtarake. Padyshim një numër i 
madh emrash vijnë nga përfaqësuesit 
e oborreve mbretërore të Europës, 
por jo vetëm,  sepse janë jo të pakët 
përfaqëuesit e familjeve mbretërore të 
vendeve Arabe që kanë ndjekur trajn-
imn në Sandhurst. Kështu nga familja 
mbretëore dy përfaqësuesit më të rinj 
të saj princi Uiliam, Duka i Kembrixhit 
dhe princi Herri kanë ndjekur shkollim-
in ushtarak në Sandhurst. Po kështu një 
ndër figurat më karizmatike të politikës 
angleze sir Uinston Çërçill gjithashtu ia 
dedikon formimin e tij ushtarak kësaj 
akademie. Emra të tjerë të njohur si 
mbreti Hysein i Jordanisë apo sulltani 
i Bruneit Hassanal Bolkiah, Sheik Saad 
Al Abdullah Al Salim Al Sabah, Emir i 
Kuvajtit janë gjithasht pjesë e listës së 
gjatë me emra të figurave të shquara që 
janë diplomuar në Sandhurts.Në këtë 
histori suksesi edhe familja mbretërore 
shqiptare ka pasur dy përfaqësues të saj 
student në Sandhurst. Leka Zogun,dhe 
princ Leken në vitin 2006, diplomuar 
si “Studenti më i mirë i huaj i Akade-
misë”. Deri më sot përveç dy përfaqë-
suesve të familjes mbretërore shqiptare, 
Akademinë Ushtarake Mbretërore 
të Sandhurst e kanë ndjekur edhe tri 
oficerë shqiptarë, Toger Bleard Vucaj, 
diplomuar në vitin 2009, togere Ana 
Allani dhe togere Albana Strori, diplo-
muar në vitin 2014. Vetëakademia i 
ka unifkuar vonë kurset e trajnimit për 
meshkujt, femrat, e tëhuajt , pas vitit 
1992. Ajo vazhdon ta ruajë traditën 
mbretërore, shumë prej atyre që ndjekin 
qoftë akademine 1 vjeçare të oficerit, 
qoftë kurse të tjera trainimi te cilave 
u përkasin familjeve të mëdha, por 
kjo nuk e ka penguar aspak politikën 
e Ministrisë së Mbrojtjes së Britanisë 
së Madhe që në këto kurse trajnimi të 
përfshijë oficerë të ushtrive që janë në 
rrugën për modernizim siç është rasti i 
ushtrisë shqiptare, biles duke ju dhënë 
parësi në raportin gjinor femrave, jo 
sepse janë të tilla, por sepse kanë arritur 
të kalojnë me sukses të gjitha standartet 
e vendosura prej saj. Rrugëtimin 1 
vjeçar të oficeres Albana Strori në këtë 
akademi do ta sjellim sot në vëmendje 
të të gjithë atyre të rinjve që duhet të 
guxojnë për të realizuar ëndrrat e tyre 
jo vetëm në hapësirat për karrierë që 
ofrojnë FARSH, por edhe më gjerë, 
pasi tanimë Shqipëria është një vend 
anëtar i NATO-s, andaj dhe mundësitë 
për edukim janë të shumëfishtë, mjafton 
të guxosh, të provosh dhe të fitosh.

Studente e Universitetit 
Ushtarak të Tiranës

Por vitet e shkollës e kishin bërë 
të kuptonte se në ushtri “nuk mund 
të mbijetosh e aq më pak të mund 
të marrësh kënaqësinë e profesionit 
nëse nuk e vë veten në provë”. Viti 
akademik 2004-2005 do të shënonte 
një risi në jetën akademike të univer-
siteteve shqiptare. Do formohej krahas 
universiteteve të tjera,Universiteti 
Ushtarak “Skënderbej” me VKM 
nr.720, datë 30.10.2003 “Per krijimin 
e Universitetit Ushtarak “Skënderbej”, 

Urdhri i ministrit të Mbrojtjes nr.424, 
datë 29.06.2004 “Për miratimin e 
statusit të UUK “Skenderbej”. Brezi 
i parë i studentëve që do të mbushin 
bankat e këtij universiteti, do të vinin 
prej gjimnazeve më të mira të vendit. 
Rezultatet e nxënësve të pranuar ishin 
mbi mesataren 8. Kërkesat e shumta 
për Universitetin Ushtarak lidheshin 
me disa përparësi që ai ofroi aso kohe, 
siç ishte pajisja me dy diploma në për-
fundim të tij, diplomimin si oficer dhe 
nga ana tjetër ndjekja e një programi 
tjetër p.sh, Administrim – Biznes. 
Këtij grupi i përket edhe togere Albana 
Strori. Në përfundim të studimeve të 
shkollës së mesme në qytetin e saj të 
lindjes, midis zgjedhjeve të shumta që 
i ofroheshin ajo zgjodhi pikërisht Uni-
versitetin Ushtarak. Albana bënë pjesë 
në atë grup të rejash që këtë zgjedhje 
për profesionin e saj të ardhshëm e 
ka bërë që prej fillesave jo vetëm me 
bindje, por edhe me pasion. Vajzë e dy 
prindërve mësues, e rritur në vitet kur 
ushtria pak nga pak kishte filluar të mos 
kishte atë shkëlqimin e dikurshëm, nuk 
hezitoi pasi në mendjen e saj e kishte 
projektuar qart të ardhmen. Ditët e para 
në mjediset e universitetit ja shtuan këtë 
bindje. U dashurua me uniformën dhe 
kjo ishe sfida e parë me jetën që e priste.
Por të ndjekësh një universitet ushtarak, 
punës akademike i shtohet edhe stërvitja 
e përgatitja fizike. Aq sa prindërit e saj 
tek e shihnin vajzën e tyre të brishtë të 
ngarkuar me pajime mendonin se ajo 
nuk do ta mbyllte as simestrin e parë 
të vitit shkollor. Por Albana jo vetëm 
e mbylli,por në vitin 2008 pasi kishte 
përfunduar shkollën dhe kishte nisur 
punën si n/togere dhe komandante 
toge vendosi edhe një herë ta sfidonte 
“fatin”. Në kursin e trajnimit 6 mujor 
për oficerët e fillestarët ajo zgjodhi të 

ndjekë specialitetin e këmbësorisë, një 
specialitet ky ku zakonisht janë mesh-
kujt ata që bëjnë “komandën”. Por vitet 
e shkollës e kishin bërë të kuptonte se 
në ushtri “nuk mund të mbijetosh” e aq 
më pak të mund të marrësh kënaqësinë 
e profesionit nëse nuk e vë veten në 
provë.
Të guxosh për të 
realizuar ëndrrën

Në Ministrinë e Mbrojtjes vazhdi-
misht janë ofruar trajnime për FA,por 
të mund të mbërrish deri te fitimi i 
një burse në një shkollë ushtarake 
prestigjioze si Akademia Ushtarake 
Mbretërore Sandhurst, për një vajzë 
që sapo ka filluar karrierën është më 
shumë se një ëndërr. Mes fitimit dhe 
realizimit të sukseshëm të misionit 
rruga është e gjatë dhe e vështirë.Gara 
e shpallur nga Ministria e Mbrojtjes dhe 
atasheu ushtarak britanik në Shqipëri 
nxiti dëshirën e një grupi oficerësh të 
rinj për t’u trajnuar në një akademi si ajo 
Sandhurst.Pas një sërë testimesh fizike 
si dhe testime mbi njohuritë ushtarake, 
atasheu ushtarak anglez përzgjodhi për 
herë të parë dy oficere të reja që do t’i 
bashkoheshin historikut të lavdishëm 
të Sandhurtit. Njëra prej tyre ishte Al-
bana Strori. Padyshim edhe zgjedhja e 
bërë nuk ishte rastësore pasi djemtë e 
talentuar nuk mungonin, por në kuadër 
të krijimit të një fryme të re mbi rolin 
e femrave në FA, duket se “barazia 
gjinore” favorizoi me meritë femrat. 
Te vajzat oficere ai vlerësoi më së pari, 
këmbënguljen e tyre për të garuar me të 
njëjtën forcë si edhe kolegët e tyre, qën-
dresën dhe përballimin me sukses të të 
gjitha testeve fizike, ku barazia gjinore 
nuk hynte në “lojë”. Por a kishte bërë 
zgjedhjen e tyre komisioni i vlerësimit? 
A do ta përballonte Albana trajnimin 
ushtarak që e priste? Kjo ngelej për 

t’u parë kur të përballej me atë çfarë e 
priste në të ardhmen.

Në Sandhurst, ku trajnohen edhe 
princërit

Në jugperëndim të Londrës, rreth 
55 km larg saj shtrihet Sandhurst. Teksa 
niste kursin përgatitor në shtatorin e vitit 
2013 Albana e gjeti veten mes një grupi 
multietnik. Nga Ballkani kishte vetëm 
një kolege nga Bosnja, dhe pjesa më e 
madhe e oficerëve që ndiqnin kursin 
e trajnimit vini nga vendet arabe apo 
vendet afrikane. Biles në rradhët e 
tyre gjendeshin princër e kandidatë 
për mbretër. Por rregulli i akademisë 
ishte një për të gjithë, andaj kush nuk 
përmbushte kërkesat e stërvitjes apo të 
disiplinës ishte i detyruar ta ndërpriste 
atë. Akademia Ushtarake Mbretërore 
njihet për shkallën e lartë të vështirësisë 
së stërvitjes fizike. Me jetën ushtarake 
oficerja shqiptare nuk e pati të vështirë 
të përshtatej pasi ajo vinte pikërisht nga 
një jetë e tillë, por përballja me një grup 
multikulturor sigurisht kërkonte më së 
pari mirëkuptim. Jo më kot motoja e 
jetës së kazermës për oficerët e rinj 
ishte: “të mbash derën hapur”, ç’ka do 
të thotë se më pari synohej socializimi  
mes anëtarëve të grupit e mbas kësaj 
dhe aftësimi i tyre profesional. Stërvitjet 
e zhvilluara ishin të ngjashme me ato 
të një situate lufte. Zakonisht zgjasnin 
1-2 javë, me një ngarkesë pajimesh 
rreth 50 kg, në kushtet e një terreni të 
vështirë. Si një qendër ushtarake tra-
jnimi  që formësonte lider, edhe detyrat 
që jepeshin synonin të evidentonin këto 
cilësi. Të jesh e motivuar për kryerjen 
e detyrës nuk është e mjaftueshme për 
të qenë lider i sukseshëm, të motivosh 
grupin në arritjen e suksesit kjo të bën 
lider. Misionet e ngarkuara e vunë 
oficeren e re pikërisht në dilema: A i 
mbarte ajo cilësitë e liderit? Në shkurt 
akademia organizoi një marshim prej 50 
km në kodrat e Uellsit, të mbuluara nga 
dëbora. Në këtë marshim kadetet nda-
heshin në skuadra prej 10 vetash. Ter-
reni ishte plotësisht i panjohur për ta. 
Dhe këto 50 km me 15kg pajimeduhet 
të përshkoheshin brenda 24 orëve. 
Vetëm guximi, por edhe qëndresa 
bënë që Albana t’ja dilte, por jo vetme 
por së bashku me togën që drejtonte. 
Dhe kjo nuk ishte e vetmja stërvitje e 
vështirë. Ky ishte vetëm fillimi. Netë të 
tëra të qëndrimit në transhe, por jo në 

një mot të zakonshëm, ku edhe mund 
ta shtyje natën duke parë yjet. Por nën 
qiellin tipik londinez, që qëmtonte atë 
shiun e tij të hollë, por të dendur.Kur 
Albanës nuk i duhej të mendonte vetëm 
për veten (për ditë të tëra për gati një 
muaj,marshoi me këmbën e dëmtuar pa 
e ditur askujt), por si komandante toge, 
duhet të mendonte për togën. Dështimi 
i çdonjërit prej tyre, do të quhej edhe 
dështimi i saj.  Pikërisht këto cilësi të 
sajat evidentoi komandantanti i shkollës 
duke e dalluar oficeren shqiptare, në 
fjalën e tij përshëndetëse në përfundim 
të akademisë 1 vjeçare.
Diplomimi

“Të jesh ushtarak do të thotë të 
guxosh dhe të veprosh”.

Diplomimi është një ditë arritje për 
çdo individ, por sigurisht diplomimi 
i ushtarakëve duket se edhe për vetë 
mënyrën se si organizohet mbart mbresa 
të veçanta. Për Albanën kjo ditë u bë 
dyfish e gëzuar, pasi në krah pati jo 
vetëm prindërit, motrën, por edhe për-
faqësuesin më të lartë të Ministrisë së 
Mbrojtjes së vendit të saj, ministren e 
Mbrojtjes znj. Mimi Kodheli. Krenaria 
ishte e pamatë. Emocionet gjithashtu. 
Kishte mbyllur me sukses një cikël, 
kishte lënë gjurmën e saj në Sandhurst 
dhe po largohej me shumë dëshirë që 
dijen që mori aty të mos e mbante 
për vete, por ta vinte në shërbim të 
atdheut. Dhe mundësitë që ofrojnë FA 
janë të mëdha. E përgatitur si lider 
për situate të njëjta me ato të luftës, 
ajo e sheh veten pjesë të misioneve 
paqeruajtëse që vendi ynë dërgon në 
rajon e më gjerë si pjesë e NATO-s. 
Ajo është gati edhe për këtë sfidë të 
radhës. Të jesh ushtarak do të thotë 
të guxosh dhe të veprosh.

Një oficere shqiptare 
në Sandhurst

“Në historikun 200 vjeçar të Sandhurst mes të diplomuarve të
 famshëm të oborreve mbretërore janë edhe 2 oficere shqiptare” 

Në kuadër të punës sensibilizuese 
të Ministrisë së Mbrojtjes dhe Shtabit 
të Përgjithshëm së Forcave të Arma-
tosura të Republikës së Shqipërisë 
për ngritjen në një stad më të lartë të 
rekrutimit në FA, nisi më 2 shkurt në 
Qendrën e Personel Rekrutimit faza e 
parë e rekrutimit  për ushtarë/detarë 
aktivë në Forcat e Armatosura. Qendra 
e Personel Rekrutimit është struktura 
përgjegjëse për rekrutimin e ushtarëve/
detarëve aktivë, e cila ekzekuton planin 
vjetor të rekrutimit të ardhur nga Drej-
toria e Personel-Organizimit në Shtabin 
e Përgjithshëm.

Në zbatim të detyrave të vëna nga 
ministri Mbrojtjes në Direktivën e 
Mbrojtjes 2015 si dhe mbështetur në 
planin e rekrutimit të miratuar nga shefi 
i Shtabit të Përgjithshëm të FA për këtë 
vit, Qendra e Personel Rekrutimit në 
bashkëpunim me Qendrën e Kulturës, 
Medias, Botimeve të Mbrojtjes, Muzeut 
dhe Shtëpive të Pushimit gjatë muajit 
janar ka intensifikuar punën në drejtim 
të promovimit, sensibilizimit për re-
krutimin e oficerëve si dhe rekrutimin 
për ushtarë/detarë aktivë, në Forcat e 
Armatosura.

Puna e Qendrës së Personel Re-
krutimit është fokusuar në kryerjen e 
fushatave promovuese dhe informuese 
të grupeve së interesit dhe individëve 
mbi mundësitë që ofrojnë FA, për një 
karrierë të sigurt dhe një të ardhme më 
të mirë për të rejat dhe rinjtë që dëshi-
rojnë të bëhen pjesë e saj.

Në bashkëpunim me Ministrinë 
e Arsimit dhe Sporteve, janë organi-
zuar takime me nxënës të shkollave të 
mesme të kryeqytetit dhe studentë të 
Universitetit Politeknik të Tiranës.

Kryefjala e takimeve ka qenë re-
krutimi si “portë hyrëse” në Forcat e 
Armatosura, si fillim i një pune të re, 
kontratë të sigurt me një nga institucio-
net më serioze të vendit. 

Në kuadër të fushatës së rekrutimit 
për kandidatë për ushtarë/detarë aktivë 
në Forcat e Armatosura, Qendra e 
Personel Rekrutimit në bashkëpunim 
me Kabinetin e Ministrit të Mbrojtjes 
dhe QKMBMMSHP zhvilluan mjaft 
aktivitete. Më 15 janar 2015, në sallën e 
Auditoriumit të Ministrisë së Mbrojtjes, 
u organizua dhe u zhvillua një takim 
me pjesëmarrjen e nxënësve të shkol-
lave të mesme të kryeqytetit me qëllim 
promovimin e vlerave, mundësive 
dhe përfitimeve që ofrojnë Forcat e 
Armatosura.

QPR paraqiti një përmbledhje të 
gjithë procesit të rekrutimit për ushtarë/
detarë aktivë, arsyet përse të rinjtë 
duhet të bëhen pjesë e FA, vlerave që 

përfaqësojnë në shoqërinë shqiptare si 
dhe përfitimet që mund të kenë ata si 
pjesë e saj.

Qendra e Personel Rekrutimit 
dhe QKMBM, Muzeut dhe Shtëpitë e 
Pushimit, përgatitën dhe shpërndanë 
për pjesëmarrësit materiale promocio-
nale (dosje, blloqe dhe stilolapsa me 
logon e Forcave të Armatosura) si dhe 
morën mendime/rezultate nga pyetësori 
i përgatitur. 

Aktivitet tjetër i rëndësishëm për 
rekrutimin e oficerëve aktivë në FA, 
ishte takimi me studentët e Universitetit 
Politeknik të Tiranës, zhvilluar më datë 
20 Janar 2015.

Në takim, u prezantuan procedurat e 
rekrutimit për oficer aktiv në FA si dhe 
u trajtuan arsyet e takimit për nevojat që 
ka Forca e Armatosur për specialitetet 
që përgatit Universiteti Politeknik.

Qendra e Personel Rekrutimit, ba-
zuar në programin e miratuar nga shefi i 

Shtabit të Përgjithshëm të FA, informoi 
ekipin amerikan të Gardës Kombëtare të 
New Jersey mbi misionin, strukturën, 
detyrat dhe procedurat që ndiqen për 
rekrutimin e kandidatëve për oficer 
aktiv në FA si dhe ju përgjigj interesimit 
të tyre lidhur me këtë proces.

Ekipi amerikan mori pjesë dhe 
prezantoi promovimin dhe përgatitjen 
e oficerëve të rinj shqiptarë nga Garda 
Kombëtare e New Jersey, në takimin 
me studentët e Universitetit Politeknik 
të Tiranës.

Në vijim, aktiviteti u zhvendos në 
Komandën e Forcës Tokësore ku kra-
has takimit me komandantin e Forcës 
Tokësore dhe brifingut përkatës nga 
ekipi amerikan, u zhvillua një anketë me 
efektivat e Batalionit Komando lidhur 
me moralin, zinxhirin e komandimit dhe 
kushtet e jetesës e stërvitjes në repart. 

Procesi i regjistrimit ka vazhduar 
deri më 31 janar 2015. Pas takimit, 

fluksi i kërkesave për t’u regjistruar për 
ushtarë/detarë aktivë ka pasur rritje të 
konsiderueshme. 

QPR u angazhua të zbatojë me 
përpikmëri dhe transparencë të gjitha 
procedurat ligjore për përzgjedhjen e 
kandidatëve më cilësorë për realizimin 
e planit të rekrutimit për këtë fazë. Një 
theks i veçantë gjatë procesit të re-
krutimit iu vu luftës kundër korrupsionit 
dhe transparencës së plotë.

Gjatë fazës së parë të rekrutimit, 
e cila do të zgjasë rreth 10 ditë, u 
regjistruan 463 vetë, prej të cilëve 27 
femra dhe 46 me shkollë të lartë. Çdo 
ditë testohen 50 kandidatë në 2 grupe. 
Testimet përfshijnë përgatitjen fizike, 
vlerësimin intelektual dhe vlerësimin 
psikologjik. Testimi fizik përbëhet 
nga tre disiplina sportive: Testi fizik 
përfshin: Ulje-Ngritje mbi forcën e 
krahëve, palosje-shpalosje (muskuj 
barku),vrapim në distancën 3200 metra. 

Testi është i ndarë sipas grup-moshave 
dhe sipas gjinisë. Synimi është që 
kandidati të arrijë sasinë e 61 pikëve 
për çdo disiplinë. Përgatitja fizike 
zhvillohet në ambientet e garnizonit 
“Skënderbej” (palestra e KDS dhe 
fusha e futbollit). Komisioni i testimit 
fizik përbëhet nga pesë anëtarë (toger 
Edison Kaja, specialist i përgatitjes 
fizike në QPR; major Sajmir Kordha, 
shefi i testimeve në QPR; Perlat Musta, 
pedagog i përgatitjes fizike në AFA; 
kapiten Emiljano Ndoni, specialist i 
përgatitjes fizike në SHPFA; Valbona 
Zeka, shefe e seksionit të përgatitjes 
fizike në AFA). Procedura e testimit 
fizik zhvillohet duke filluar me matjen 
e gjatësisë, sepse edhe gjatësia është 
skualifikuese. Kandidatët duhet të 
përmbushin kriteret e gjatësisë: 1.70 
cm për djemtë dhe 1.65 cm për vajzat. 
Vetëm nëse kandidatët aplikojnë në Po-
licinë Ushtarake duhet të kenë gjatësinë 
1.70 cm si për djemtë ashtu edhe për 
vajzat. Testimi Intelektual është një 
sistem testimi standard, i cili përcak-
ton prirjet dhe aftësitë e një kandidati 
dhe jep perspektivën për specialitetin 
ushtarak. Ai përfshin dy pjesë përlloga-
ritjeje: Testin e përgjithshëm intelektual 
dhe testin intelektual për specialitetet: 
Shkencat e përgjithshme, mekanikën 
dhe automatizimin, elektronikën dhe 
informacionin, shërbimet mekanike 
dhe serviset. Testimi intelektual është 
155 pikë dhe nga këto për kualifikim 
nevojiten 78 pikë. Testimi psikologjik 
zhvillohet duke kryer një bisedë në 
formë interviste me psikologen, e cila 
është dhe anëtare e komisionit të tes-
timit psikologjik. Testimi psikologjik 
përbëhet nga disa elementë: Mënyra 
e komunikimit, sjellja emocionale, 
ekuilibri i sjelljes, puna në grup, fuqia 
e argumentimit të mendimeve. Fres-
kimi i të dhënave së kandidatëve që 
janë testuar si dhe korrigjimi i testeve 
administrohen në kompjuter. Korrigjimi 
i testit intelektual kryhet në kompjuter 
si dhe hidhen të dhënat e testit fizik dhe 
psikologjik. 

Rekrutimi i ushtarëve/detarëve 
aktivë bëhet duke afruar shtetas shq-
iptar me profil qytetar, të përgatitur 
fizikisht dhe me nivel të lartë arsimor 
me qëllim përballimin e sfidave të reja 
që kërkohen nga FA, duke ruajtur e 
zhvilluar balancat midis kërkesës për 
moshë mesatare sa më të re dhe nevojës 
për të qëndruar më gjatë në shërbimin 
ushtarak. Rekrutimi bëhet sipas nevo-
jave dhe mbi bazën e specialiteteve të 
FA duke i dhënë përparësi rekrutimit të 
shtetasve me arsim të lartë dhe me aftësi 
të mira për specialitete të veçanta.

QPR u angazhua të zbatojë me përpikmëri dhe transparencë të gjitha 
procedurat ligjore për përzgjedhjen e kandidatëve më cilësorë për realizimin e 

planit të rekrutimit për këtë fazë. Një theks i veçantë gjatë procesit të 
rekrutimit iu vu luftës kundër korrupsionit dhe transparencës së plotë

Nis faza e parë e 
rekrutimeve për 

ushtar/detar aktiv

Në selinë e NATO-s, në 
Bruksel, sipas burimeve 
të NATO-s, konferencën 
mujore të shtypit, më 30 

janar 2015, Sekretari i Përgjithshëm 
Stoltenberg, ia kushtoi  lançimit të 
Raportit Vjetor të 2014.  Që në fjalët 
e para ai tha  për të pranishmit se viti 
2014 nuk ishte një vit i mirë për sigurinë 
evropiane, “Në fakt, ai ishte një vit i 
zi”, tha ai. Ai foli mbi dhunën dhe ek-
stremizmin e ushtruar në kufijtë jugorë 
të NATO-s, mbi nxitjen e terrorizmit 
në vendet aleate, dhe të veprimeve të 
Rusisë që kanë destabilizuar Ukraina 
lindore. Ky Raport Vjetor tregon se “ne 
i jemi përshtatur këtyre ndryshimeve, 
për të mbajtur NATO-n të fortë”, tha 
ai. Raporti Vjetor,  i publikuar në rrjetin 
e NATO-s, bën një shikim të arritjeve 
të vitit të kaluar dhe sfidave që shtrihen 
përpara.  Raporti publikon fakte dhe 
shifra, që disa prej të cilave, nga disa 
fusha kyçe, Stoltenberg i dha për të 
pranishmit. Aleanca ka zhvilluar vitin 
e kaluar mbi 200 ushtrime, në tokë, në 
det dhe në ajër, të cilat do të vazhdojnë, 
për të ngritur gatishmërinë e forcave. 
Vitin e kaluar, avionët aleatë zbuluan 
aeroplanët rusë mbi 400 herë. “Mbi 
150 të këtyre përgjimeve u kryen në 
Baltik në Policimin e ajrit në Misionin 
e NATO-s”, tha Stoltenberg,  “kjo 
shifër është rreth katër herë më shumë 
se në vitin 2013”. Gjithashtu  ai foli mbi 
vendosjen, madhësinë  dhe përbërjen 
e Forcës së re majë shtize, ngritjen e 
komandës dhe kontrollit të njësive të 
NATO-s në gjashtë prej vendeve aleate 
lindorë, duke kthyer kështu në realitet 
Planin e Veprimit të Gatishmërisë, 
vendosur në samitin e Uellsit. “Ky do 
të jetë përforcimi më i madh i mbrojtjes 
sonë kolektive që nga fundi i Luftës së 
Ftohtë”, vlerësoi Stoltenberg. Ai foli 
për 5.000 ushtarët e forcave të KFOR-it 
të udhëhequra nga NATO, me pjesë-
marrje nga Aleatët dhe vendet Partnere  
që siguruan një mjedis të qetë dhe të 
sigurtë dhe liri të lëvizjes në Kosovë. 
Zgjedhjet e përgjithshme të mbajtura në 
Kosovë vitin e kaluar,  tha Stoltenberg, 
“tregojnë përmirësimet e arritura nga 
forcat e sigurisë të Kosovës”, për pro-
cedura të sigurta duke shmangur dhunën 
e zgjedhjeve të mëparshme. Një vend 
të veçantë në raport zë roli i NATO-s 
në Afganistan, përfundimi i Misionit 
ISAF i udhëhequr nga NATO, që ishte 
operacioni më i madh në historinë e 
Aleancës, si dhe nisja e misionit të ri 
më 1 janar 2015, për të trajnuar, këshil-
luar dhe ndihmuar Forcat Kombëtare 
dhe Sigurisë Afgane, “për të ndërtuar 
mbi arritjet e shumë përpjekjeve  dhe 
sakrificave”. 352.000 është numëri i 
ushtarëve  afganë dhe policëve të tra-
jnuar për sigurinë e plotë të vendit të 
tyre. Stoltenberg duke folur lidhur me 

sulmin e piraterisë të brigjeve të Afrikës 
veriore, nënvizoi se “ne vazhdojmë të 
punojmë me partnerët ndërkombëtarë 
për t’iu kundërvënë kërcënimeve të 
tilla si piraterisë dhe terrorizmit”. Ai 
vlerësoi gjithashtu se aleatët e NATO-s 
shpenzuan 852.000.000.000 dollarë për 
mbrojtjen vitin e kaluar. NATO mbetet 
Aleanca më e fuqishme ushtarake në 
botë, por ai tha se siç mund të shihet në 
Raportin Vjetor, “ka pasur një rënie të 
vazhdueshme në shpenzimet e mbrojtjes 
evropiane që nga viti 1990. Dhe rënia 
vazhdoi vitin e kaluar”. Në 2014, 
aleatët evropianë  shpenzuan rreth 250 
miliardë dollarë në mbrojtje, që do të 
thotë një reduktim prej 7 miliardë dol-
larë ose rreth 3 për qind. Por ai theksoi 
për premtimin e bërë vitin e kaluar, për 
të ndaluar shkurtime në shpenzimet e 
mbrojtjes, me qëllim  që të shpenzojmë 
2% të Prodhimit të Brendshëm Bruto 
në mbrojtje brenda një dekade, dhe të 
shpenzojmë këto para në mënyrë më 
efikase. “Pra, ne kemi nevojë për të 
shpenzuar më shumë dhe kemi nevojë 
për të shpenzuar më mirë”, tha ai, 
“për të mbajtur forcat  gati përballë 
kërcënimeve”, edhe pse janë bërë hapa 
në këtë drejtim ai tha se, “Ne ende 
kemi një mospërputhje serioze në mes 
të sfidave të sigurisë me të cilat përbal-
lemi dhe burimeve që përkushtojmë për 
mbrojtjen tonë”. Në fund të fjalës ai 
përshkroi tre prioritetet e tij “që mbeten 
më të rëndësishme se kurrë”. Raporti 
Vjetor tha ai “tregon dhe bën të qartë 
se NATO po përshtatet duke ecur për-
para, duke qëndruar e vendosur për të 
mbrojtur vlerat dhe kombet e sigurta”. 
Pas konferencës për shtyp, Stoltenberg 
iu përgjigj pyetjeve të gazetarëve, të 
cilat po i sjellim për lexuesin e gazetës 
“Ushtria”.

  
Diçka rreth Ministerialit të 

Mbrojtjes, vendimeve, arritjeve dhe 
asaj që pritet. Dhe në qoftë se ju 
mund të na flisni pak më shumë në 
detaje rreth Forcës së Gatishmërisë 
së Lartë dhe llojit të parametrave që 
ju po punoni, në aspektin e numrit 
dhe përbërjes dhe si kjo do të funk-
sionojë. 

Ministeriali i Mbrojtjes do të jetë një 
takim i rëndësishëm ministrash sepse ai 
do të jetë Ministeriali i parë i Mbrojtjes 
pas Samitit të Uellsit. Pra, ky është min-
isterial ku ne po shkojmë për të marrë 
vendime në lidhje me madhësinë, për-
bërjen e forcës majë shtize e cila është në 
një mënyrë, ndoshta pjesa më e rëndë-
sishme e Planit të Veprimit të Gatish-

thotë se jemi në proces, ne kemi filluar 
zbatimin e pakos gjithëpërfshirëse. Kjo 
është në lidhje me ndërtimin e kapac-
iteteve të mbrojtjes, është e lidhur me 
mbështetjen e Gjeorgjisë, modernizimin 
dhe reformimin e Forcave të Arma-
tosura. Ne jemi tani duke krijuar një 
qendër trajnimi me trajnerët e NATO-s 
të cilët do të punojnë me gjeorgjianët, 
në punët me personelin ushtarak për 
trajnimin e tyre, për edukimin e tyre 
dhe ky është një element i rëndësishëm 
i pakos gjithëpërfshirëse. Gjeorgjia është 
një partner i cili me të vërtetë po kon-
tribuon në përpjekjet tona të përbashkëta 
në Afganistan, në operacionet e tjera 
dhe unë, jam shumë mirënjohës për 
partneritetin dhe për kontributet e forta 
të Gjeorgjisë në operacione të ndryshme 
të NATO-s.

Do të pyesja, se ministri i Mbrojtjes 
ruse ka thënë sot, se Rusia do të 
përmirësojë në zonat strategjike. Sa 
do të bëheni ju merak dhe ju vetëm 
nënvizoni nevojën për forcën majë 
shtize?

Pra, ajo që ne shohim në Rusi 
është se ka një periudhë vërtet të gjatë, 
prej shumë vitesh që Rusia ka rritur 
investimet e saj në mbrojtje, kështu që 
ata, pavarësisht nga kriza ekonomike, 
pavarësisht nga problemet financiare, 
që janë duke u përballur, ata janë ende 
duke u dhënë përparësi shpenzimeve të 
mbrojtjes. Dhe gjatë të njëjtës periudhe 
NATO i ka zvogëluar shpenzimet e saj 
të mbrojtjes në thelb, veçanërisht në 
Evropë. Përveç rritjes së shpenzimeve 
të mbrojtjes në Rusi ne shohim se ata 
kanë zhvilluar e rritur aftësinë e tyre 
për të kryer për shembull ushtrime të 
parakohshme për të vendosur dhjetëra 
mijëra forca brenda një periudhe 
shumë të kufizuar, në njoftim shumë të 
shkurtër, brenda orësh ose shumë pak 
ditësh. Kështu që përveç shpenzimeve 
të shumta, zhvillimin e aftësive të reja, 
duke treguar gatishmëri të lartë, ne kemi 
parë gjithashtu se Rusia është e gatshme 
të përdorë forcën. Ne pamë në Gjeorgji, 
e kemi parë atë në Moldavi dhe e kemi 
parë atë në Ukrainë, në Krime dhe 
Ukrainën lindore. Ata po vazhdojnë të 
investojnë në mbrojtje dhe ky është kurs, 
natyrisht pjesë e mjedisit të ndryshuar të 
sigurisë me të cilat përballemi dhe kjo 
është arsyeja pse, të paktën një pjesë 
e arsyes pse ne kemi vendosur për të 
ndryshuar sjelljen tonë të mbrojtjes, për 
të bërë forcat tona më të përgatitura, 
më të gatshme dhe për të rritur praninë 
tonë në bazë rotacioni në pjesën lindore 
të Aleancës. Me masat e sigurimit, do 
të thotë që ne të kemi më shumë aero-
planë në ajër, më shumë trupa në terren 
dhe më shumë anije në det dhe arsyeja 
pse ne kemi, jemi themelues të forcës 
majë shtize dhe tashmë këtë vit në të 
vërtetë ne kemi krijuar një zgjidhje të 
përkohshme për forcën majë shtize me 
Gjermaninë, Holandën dhe Norvegjinë, 
si vendet kryesore që kontribuojnë.

Keni thënë javën e kaluar që ju 

jeni të gatshëm të takoheni me min-
istrin e Jashtëm rus Sergei Lavrov, 
javën e ardhshme ndoshta. A jeni 
ende për t’u takuar me të ndoshta, 
gjatë konferencës në Mynih? Dhe 
çfarë lloj konteksti do të keni me 
homologët tuaj rusë për të diskutuar 
krizën e Ukrainës? 

Kështu që unë mund të konfirmoj 
atë që tha Sergei Lavrov disa ditë më 
parë dhe që është, se ne po punojmë që 
të ketë një takim në Mynih në margjinat 
e konferencës së sigurisë në Mynih. Të 
dy Sergei Lavrov dhe unë do të jemi 
atje dhe atëherë unë mendoj, se është e 
natyrshme që të takohemi sepse ajo që 
ne kemi vendosur në NATO është që të 
pezullojmë  bashkëpunimin praktik me 
Rusinë, por për të mbajtur hapur kanalet 
e dialogut politik. Dhe unë mendoj se 
veçanërisht kur kohët janë të vështira, 
si ato janë tani, është me rëndësi takimi, 
për të diskutuar edhe çështje të vështira 
dhe për të mbajtur kanalet e dialogut 
politik të hapura.

Kam një pyetje për Greqinë. A  
është shqetësim qendrimi i ri qeveritar 
grek për ju në unitetin e Aleancës, 
në lidhje me  pozitën me Rusinë që 
ata kanë?

NATO është një aleancë e 28 
demokracive. Ne kemi zgjedhje, qe-
veritë janë ndryshuar për shkak se 
votuesit priren të votojnë ndryshe nga 
zgjedhjet në zgjedhje dhe kjo është pjesë 
e demokracisë dhe kjo është një nga 
pikat e forta të NATO-s, se ne për kaq 
shumë vite kemi qenë në gjendje të jemi 
një aleancë e fortë të punojmë  së bashku 
me qeveritë e zgjedhura demokratike. 
Duke ardhur nga kampet e ndryshme 
politike, duke pasur pikëpamje të ndry-
shme politike mbi shumë çështje, por 
duke qenë në gjendje për të qëndruar 
së bashku, sigurinë e përbashkët dhe 
të punojnë së bashku si një. Unë shoh 
përpara për të punuar së bashku me 
qeverinë e re greke. Pres të takohem 
me ministrin e ri të Mbrojtjes greke, 
ai me siguri do të jetë këtu në selinë e 
NATO-s dhe pastaj pres që të ulen me 
të dhe për të diskutuar se si mund të 
vazhdojmë të punojmë me Greqinë si 
një aleate e fortë e cila ka kontribuar 
në NATO, në mbrojtjen tonë kolektive 
për kaq shumë vjet dhe unë pres që ata 
të vazhdojnë ta bëjnë këtë.

Ju keni folur në lidhje me rritjen e 
partneriteteve, kështu që çfarë plane 
keni ju për të rritur partneritetin me 
partnerët tuaj në botën arabe për të 
sjellë paqe dhe stabilitet në rajon? 

mërisë. Ajo që unë pres është se ne do 
të jemi në gjendje pastaj për të njoftuar 
për vendet që do të jenë vende kornizë, 
përgjegjse për sigurimin e forcave në 
forcën e re majë shtize. Unë nuk jam 
në gjendje që tju them saktësisht sot se 
cilat vende do të jenë, por unë pres që 
të jemi në gjendje ta bëjmë brenda disa 
ditësh. Pastaj ju do të keni më shumë 
shifra të sakta, por ne po flasim për një 
forcë të përmasave të brigadës, që kemi 
në plan që një pjesë  e saj të mund të 
jetë gati brenda dy ditëve dhe pjesa tjetër 
brenda disa ditësh, të gatshëm për të 
lëvizur, të gatshëm për të vendosur. Më 
shumë në detaje do të vendosen javën 
e ardhshme. Përveç kësaj, unë pres 
që ministrat e Mbrojtjes do të jetë në 
gjendje të vendosin për krijimin e asaj 
që ne e quajmë Njësitë e Forcave të In-
tegrimit të NATO-s. Njësitë e Forcave 
të Integrimit të NATO-s, komandës 
dhe kontrollit të saj elemente të cilat do 
të krijohen në Estoni, Letoni, Lituani, 
Poloni, Rumani, Bullgari. Kjo është e 
rëndësishme sepse ky element komande 
do të jetë në një mënyrë i pari i këtij lloji 
në këta gjashtë aleatë evropianë lindorë, 
do të jenë kyç për shkak se do të jenë lid-
hja mes forcave kombëtare dhe forcave 
të NATO-s. Ata do të shkojnë atje për 
të planifikuar, organizuar ushtrime, 
një mënyrë ndërlidhje midis forcave 
nacionale dhe forcave të NATO-s. Ne 
jemi duke punuar në përmirësimin e 
forcës së reagimit të NATO-s, duke e 
bërë atë më të madhe dhe më të gatshme 
dhe kjo është e gjitha pjesë e adaptimit 
të përgjithshëm të pozitës së forcave 
të NATO-s që është rritja më e madhe 
e mbrojtjes kolektive që prej fundit të 
Luftës së Ftohtë.

Z. Sekretar i Përgjithshëm, jam 
shumë i lumtur që pashë Gjeorgjinë 
në pjesën e raportit vjetor ku ju flisni 
për politikën e dyerve të hapura për 
vendet aspirante rreth mbrojtjes dhe 
kapacitetit të sigurisë. Kjo është ar-
syeja pse unë dua tju pyes se, NATO 
do të mbështesë Gjeorgjinë në 2015, 
atë që vendi aspirant ka nevojë tani 
në këtë moment, unë dua të dëgjoj 
vlerësimin tuaj edhe për procesin e 
implementimit të paketës materiale? 

Gjeorgjia është një partner shumë 
i çmuar dhe ne do të kemi një takim 
javën e ardhshme me ministrat e 
Mbrojtjes të NATO-s dhe ministrit të 
Mbrojtjes të Gjeorgjisë në Komisionin 
e Gjeorgjisë në NATO. Kjo është vetëm 
një shprehje e bashkëpunimit të ngushtë 
mes NATO-s dhe Gjeorgjisë. Ne po 
zbatojmë atë që kemi vendosur, që do të 

Aleanca i përshtatet mjedisit të 
ndryshuar të sigurisë, e vendosur 
në mbrojtje të vlerave të kombeve

Ky Raport Vjetor tregon se ‘ne i jemi përshtatur këtyre 
ndryshimeve, për të mbajtur NATO-n të fortë’. Raporti 
Vjetor,  i publikuar në rrjetin e NATO-s, bën një shikim të 
arritjeve të vitit të kaluar dhe sfidave që shtrihen përpara.  
Raporti publikon fakte dhe shifra, që disa prej të cilave, 
nga disa fusha kyçe, Stoltenberg i dha për të pranishmit. ‘

StOltenberg:

Do të filloj duke nënvizuar rëndësinë 
e partneriteteve, sepse për NATO-n, 
është me rëndësi të madhe që ne jemi 
në gjendje për të punuar me partnerë 
në të gjithë botën, por edhe në rajonin 
tonë për të qenë në gjendje për të kri-
juar stabilitet në rajonin tonë së bashku 
me partnerët. Kjo është e rëndësishme 
në lindje me partnerët si Gjeorgjia, 
Ukraina, Moldavia dhe të tjerët, por 
është gjithashtu shumë e rëndësishme 
në jug dhe duke përfshirë botën arabe. 
Vetëm para Krishtlindjeve unë shkova 
së bashku me Këshillin e Atlantikut 
të Veriut në Jordani, u takuam me 
vendet në atë që ne e quajmë dialogun 
mesdhetar dhe pastaj shkuam në Doha, 
ku u takuam me disa vende të rajonit 
të Gjirit. Qëllimi është që të punojmë 
së bashku, ngritjen e kapaciteteve të 
mbrojtjes, ndërveprimin e reformave, 
që lidh Forcat tona të Armatosura, 
duke punuar kundër terrorizmit për të 
përmirësuar aftësinë e tyre për të forcuar 
aftësinë e partnerëve tanë për të krijuar 
stabilitet në rajonin e tyre. Idea është që 
ata të jenë në gjendje për të krijuar sta-
bilitet. Ne duhet të jemi të gatshëm për 
të vendosur numrin e madh të forcave 
edhe në të ardhmen, por më shumë që 
ne mund të punojnë me partnerët më 
të mirë dhe për shembull një vend si 
Jordani, ne kemi një marrëdhënie të 
ngushtë, punojmë me ta në shumë fusha 
të ndryshme dhe ky është një vend arab 
i cili është një partner i NATO-s dhe se 
unë e vlerësojmë shumë.

Sekretari i Përgjithshëm i NATO-s 
keni qenë gjithmonë shumë në favor 
të asaj që aleatët ishin duke bërë me 
sanksionet ekonomike në Rusi dhe 
kështu me radhë, do të mbeteni në 
këtë linjë?

Ne mbështesim sanksionet ekono-
mike, sepse mendojmë se është e 
rëndësishme që Rusia  të shohë se ka 
pasoja kur ajo është duke shkelur të 
drejtën ndërkombëtare, duke përdorur 
forcën për të ndryshuar kufijtë për të 
aneksuar pjesë të një vendi tjetër. Nuk 
është NATO që vendos sanksionet 
ekonomike, është  BE, SHBA dhe 
vende të tjera, por unë i kam mirëpritur 
sanksionet, veçanërisht sepse në qoftë 
se e vetmja alternativë janë sanksionet, 
atëherë unë mendoj se gjithkush e kup-
ton se sanksionet janë alternativa më e 
mirë, sepse nuk ka zgjidhje ushtarake 
për krizën që ne shohim në Ukrainë. 
Ajo që na duhet është një zgjidhje e 
negociuar paqësore në bazë të mar-
rëveshjeve Minsk. Për të bërë që të 

ndodhë  që Rusinë të ndalë mbështetjen 
e separatistëve.

Duke folur për ushtrimet ruse, 
për përçarje të trafikut ajror për 
shkak të fluturimeve ruse, këto lloj 
ndërhyrje janë rrezik për trafikun 
ajror civil dhe gjithashtu në Baltik, 
presidenti Putin ka njoftuar se do të 
kryejë ushtrime tokësore dhe detare 
në Kaliningrad, që i bën aleatët tuaj 
baltikë mjaft nervozë. A është ky  një 
provokim dhe a mendoni se kjo është 
diçka që presidenti Putin kërkon  të 
bëjë nervozë aleatët? 

Kur është fjala për ushtrimet, men-
doj se është e rëndësishme të theksoj 
se çdo popull ka të drejtë të kryejë 
ushtrime, për sa kohë që e bëjnë këtë 
brenda detyrimeve të tyre ndërkom-
bëtare dhe unë pres Rusinë për të bërë 
këtë. Ushtrimet janë diçka që Forcat 
tona të Armatosura, ushtria, janë duke 
bërë. Por ushtrimet gjithashtu rrisin dhe 
trafikun ajror dhe  prania e avionëve 
ushtarakë rusë afër, deri në kufijtë 
e NATO-s është pjesë e një modeli 
ku ne shohim një Rusi më agresive, 
kryerjen e më shumë ushtrimeve, më 
shumë ushtrime të parakohshme dhe 
ku ata gjithashtu kanë rritur praninë e 
tyre në ajër me aeroplanë ushtarakë. 
Kjo sjellje më  e sigurt në mënyra të 
ndryshme vetëm nënvizon rëndësinë 
që NATO  qëndron vigjilente, kjo është 
arsyeja pse ne kemi rritur policinë tonë 
ajrore, kjo është arsyeja pse ne kemi tre 
herë më shumë përgjimet në rajonin e 
Balltikut se sa kemi pasur në 2013 dhe 
kjo është edhe arsyeja pse ne jemi duke 
përshtatur Forcat tona të Armatosura 
me ndryshimet që shohim në lindje. 
Kështu që unë mendoj se ushtrime janë 
diçka që janë pjesë e diçkaje që të gjitha 
shtetet kanë të drejtë ta bëjnë, por mod-
eli, madhësia dhe rritja e aktiviteteve 
në shumë fusha të ndryshme vetëm 
nënvizon rëndësinë e, se NATO është 
e përshtatur për një mjedis të ndryshuar 
të sigurisë.

A është e mundur për të zbatuar 
të gjitha, rritjen e madhe të mbrojtjes 
kolektive në të njëjtën kohë kur 
shpenzimet për mbrojtjen janë në 
rënie?

Ne jemi gjithmonë në gjendje për të 
bërë, apo për të thënë të paktën diçka më 
shumë duke bërë gjërat në një mënyrë 
më efikase, duke qenë më në gjendje për 
të bashkëpunuar, duke qenë në gjendje 
të bëjmë gjëra në mënyrë më të zgjuar, 
duke qenë më shumë efikasë. Pra, kjo 
është arsyeja pse ne jemi gjithmonë 

duke u fokusuar në mbrojtjen e zgjuar, 
efikasitetin, duke shpenzuar më mirë. 
Por në afat të gjatë kjo nuk është e mun-
dur për të marrë më shumë nga më pak 
kohë të pacaktuar. Pra, kjo është arsyeja 
pse ne kemi për të ndaluar shkurtimet 
dhe gradualisht të fillojmë për të rritur 
shpenzimet e mbrojtjes kur ekonomitë 
tona rriten. Kjo është pastaj pjesë e kësaj 
përshtatjeje, ky ndryshim i pozicionit të 
mbrojtjes të NATO-s, është pjesërisht 
për Planin e Veprimit të Gatishmërisë 
por edhe pjesërisht për të rritur shpenz-
imet e mbrojtjes. Pra, ne mund të bëjmë, 
çfarë kemi bërë deri më tani që ka qenë, 
diçka që ne kemi qenë në gjendje ta 
bëjmë pa rritur shpenzimet e mbrojtjes, 
por ne nuk mund të vazhdojmë  të rrisim 
kapacitetet tona, rritjen e numrit të ush-
trimeve, të investojmë në pajisje të reja 
dhe pastaj të vazhdojmë të shkurtojmë 
shpenzimet e mbrojtjes. Pra, kjo është 
arsyeja pse ne do të ndalim shkurtimet 
dhe të fillojmë të rrisim shpenzimet e 
mbrojtjes gradualisht.

Do të doja të pyesja për Isil, 
shtetin islam i quajtur kështu. Pengu 
japonez i kapur, është vrarë dhe ju 
përshkruat në këtë raport vjetor 
se ISIL është një sfidë serioze për 
NATO-n dhe mos hezitimit të marrjes 
së hapit të nevojshëm. Mund të ela-
boroni një hap të tillë, duke përfshirë 
një mundësi për të vendosur trupa 
të NATO-s në Irak për të trajnuar 
kundër këtij shteti islamik?

Të gjithë aleatët e NATO-s kon-
tribuojnë në një mënyrë ose në një 
tjetër në koalicionin e gjerë të ud-
hëhequr nga  SHBA, që është duke 
luftuar Isil, e  përshëndes se dhe unë 
mendoj se është e rëndësishme edhe 
pse unë nuk besoj se vetëm sulmet 
ajrore mund ta zgjidhin problemin. 
Por veprimet ushtarake të ndërmarra 
nga koalicioni kanë rëndësi të madhe. 
Në trajnim shtesë të forcave lokale 
është e rëndësishme dhe disa aleatë 
të NATO-s janë gjithashtu duke bërë 
atë. Pastaj kemi pasur një kërkesë nga 
Qeveria e Irakut disa javë më parë ku 
ata kërkuan ndihmën tonë për të ndi-
hmuar që ata të përmirësojnë aftësitë e 
tyre të mbrojtjes. Ne jemi duke parë atë 
kërkesë, në takimin me një delegacion 
nga Iraku kohët e fundit dhe jemi duke 
marrë parasysh se si mund të bëjmë 
atë në një mënyrë që  mund të them 
është e dobishme për ta. Ne jemi në 
dialog me Irakun tani, me Qeverinë e 
Irakut. Përveç kësaj unë do të doja të 
theksoja se NATO po luan rolin e saj 

në luftën kundër terrorit. Pjesërisht 
duke shkëmbyer informacion lidhur me 
luftëtarët e huaj, luftëtarët e huaj janë 
një kërcënim real për të gjitha vendet 
aleate të NATO-s dhe për këtë arsye 
është e rëndësishme që ne të vazhdojmë 
të përmirësojmë bashkëpunimin tonë, 
shkëmbimin e informacionit në lidhje 
me luftëtarët e huaj. Ne punojmë së 
bashku në Aleancën për të zhvilluar 
teknologjinë, për të financuar zhvillimin 
e teknologjisë që mund të rrisë aftësinë 
tonë për të zbuluar dhe mbrojtur kundër 
shkallës të eksplozivëve. Kjo është 
pjesë e aktiviteteve të kundër terrorit 
të NATO-s. Atëherë gjithashtu duhet 
të theksojmë se misionet tona për sh-
embull, apo operacionin më të madh, 
operacion ushtarak që ne kemi kryer 
ndonjëherë, Operacionin e  Afgani-
stanit, ishte një përgjigje e drejtpërdrejtë 
për sulmin terrorist të 11 shtatorit 2001. 
Operacioni më i madh i parë ndonjëherë 
ishte gjithashtu pjesë e një përgjigje të 
gjerë, përgjigje ndaj rritjes së terrorit 
që kemi parë në nivel global dhe të 
ndërtimit të kapaciteteve të mbrojtjes, 
duke punuar me partnerë në Afrikën e 
Veriut, botën arabe, Jordaninë që është 
gjithashtu pjesë e përpjekjeve tona të 
përbashkëta për të luftuar terrorin.

Disa ditë më parë ju bëtë të ditur 
se Rusia ende është partner në luftën 
kundër terrorizmit. Por nga një anë 
tjetër disa ditë më parë, Parlamenti 
i Ukrainës ka deklaruar Rusinë si 
një shtet agresor dhe gjithashtu po 
kërkohet për të njohur republikat 
e vetëshpallura si organizata ter-
roriste, si Al-Kaida, ISIS, që NATO 
i ka njohur si  organizata terroriste. 
A do të bëhet kjo dhe a do të gjeni 
një kompromis për të bashkëpunuar 
me Rusinë për të luftuar kundër ter-
rorizmit dhe për të bashkëpunuar 
me Ukrainën e cila është viktimë e 
agresionit të Rusisë?

Çfarë ka bërë NATO është se ka 
pezulluar bashkëpunimin praktik me 
Rusinë. Pra, nuk ka bashkëpunim prak-
tik me Rusinë për shembull në lidhje me 
terrorin. Kjo është diçka që ne kemi pe-
zulluar që nga prilli. Por ajo që ne kemi 
vendosur është për të mbajtur kanale për 
dialog politik të  hapura, unë mendoj se 
është e rëndësishme, sepse unë mendoj 
se veçanërisht kur kohët janë të vështira 
ashtu si janë tani, mendoj se është në të 
vërtetë një nevojë në rritje për dialog 
politik. Pra, kështu që ne jemi shumë 
të fortë kur është fjala për të dënuar 
rritjen e dhunës, kemi parë në Ukrainën 
lindore nga rusët mbështetjen e forcave 
separatiste dhe siç e kam theksuar disa 
herë këto forca janë duke marrë pajisje 
të rënda nga Rusia, janë duke marrë 
lloje të ndryshme të mbështetjes dhe 
forcat ruse janë të pranishme në Ukrai-
nën lindore.

A ka ndonjë mënyrë për të njohur 
Republikën Popullore të Donetskut 
dhe Dunbar si një organizatë terror-
iste? Nuk ka?

Nuk ka asnjë mënyrë për ne për 
të, jo, ne, ajo që ne po bëjmë është se 
dënojmë dhunën që  shohim në Ukrai-
nën lindore, jemi duke i bërë thirrje 
Rusisë që të ndalë mbështetjen për 
separatistët në Ukrainën lindore dhe 
jemi duke i kërkuar të gjitha palëve 
që të bëjnë çka të mund të mbështesin  
Marrëveshjet e Minskut dhe për të ar-
ritur një zgjidhje paqësore në bazë të 
Marrëveshjeve në Minsk.

Dy pyetje të shpejta në komuni-
kim me Rusinë. Ka qenë kjo iniciativë 
gjermane të vendosë për ta thërritur 
atë në një linjë telefonike emergjente, 
kontakt ushtarak me Rusinë, si është 
gjendja e punëve në këtë drejtim? 
Ju përmendët se do të takoheni me 
ministrin e Jashtëm të Rusisë javën 
e ardhshme, a ka ndonjë plan të tijin 

të përmbushë vetë zotit Putin?
Pra, kur është fjala për komunikim 

me Rusinë dhe të komunikimit ush-
tarak, linjat ushtarake të komunikimit 
unë mendoj se është e rëndësishme të 
theksohet se linjat ekzistuese të mbeten 
e hapura dhe ministrat e Jashtëm të 
NATO-s ranë dakord në dhjetor se në 
këtë kohë të tensioneve ka një nevojë 
për komunikim të rregullimit ndërm-
jet NATO-s dhe ushtrisë ruse për të 
shmangur ndonjë incident dhe se au-
toritetet ushtarake të NATO-s duhet të 
mbajnë kanalet e komunikimit ushtarak 
të hapura dhe përdorimin e tyre kur 
është e nevojshme për të shmangur çdo 
keqkuptim të mundshëm në lidhje me 
aktivitetet ushtarake. Arsyeja që unë 
po them është se ne kemi parë rritje të 
pranisë ushtarake të rusëve në afërsi 
të kufijve të NATO-s dhe gjithashtu 
kjo rrit praninë e NATO-s në afërsi 
të kufijve rusë. Dhe sigurisht që rrit 
rrezikun e keqkuptimit, të situatave që 
vijnë jashtë kontrollit. Pra, për këtë 
arsye ajo është aq e rëndësishme që 
linjat edhe ushtarake të komunikimit 
mbeten të hapura kështu që ne jemi në 
gjendje për të shmangur keqkuptimet, 
për të de-eskaluar çdo situatë e cila 
është në proces të daljes kontrollit dhe 
kështu unë në të vërtetë  e mirëpres 
shumë shumë  mbështetjen e fortë të 
Gjermanisë për të mbajtur këto rreshta 
të hapur të komunikimit ushtarak dhe 
ne kemi vendosur për të bërë këtë. 
Siç e thashë unë jam i gatshëm për 
të përmbushur takimin me Lavrov në 
margjinat e Konferencës Mynihut dhe 
unë mendoj, unë nuk do të spekuloj mbi 
të gjitha takimet më shumë, kjo është 
ajo që unë dua të bëj tani.

Siç e dini udhëheqësit afrikanë 
janë në një takim në Adis Abeba dhe 
samiti do të diskutojnë për situatën në 
Nigeri, në veçanti me Boko Haram. A 
është  NATO në pozitë për të dhënë 
ndihmë për përkrahje me materiale 
trupave afrikane të cilat janë të an-
gazhuar në këtë zonë për të luftuar 
kundër terrorizmit, për të luftuar 
kundër Boko Haram? Dhe, kur ju 
përmendët prioritetet tuaja si Sek-
retar i Përgjithshëm i ri, çfarë keni 
ndërmend të bëni për të përforcuar 
marrëdhëniet, partneritetin midis 
NATO-s dhe Bashkimit Afrikan? 

Unë mendoj se kam nënvizuar në 
hyrje time tre prioritetet që kam dhe 
i pari është për të mbajtur NATO-n 
të fortë. I dyti është për të ndihmuar, 
për të mbajtur rajonin tonë të qën-
drueshëm duke punuar me partnerë 
dhe që përfshin disa vende në Afrikë. 
Siç kam thënë vetëm para Krishtlind-
jeve kemi pasur një takim në grupin 
e  e vendeve të dialogut të Mesdheut, 
që janë disa vende të Afrikës Veriore. 
Mendoj se është e rëndësishme për 
të punuar me ta në përpjekje për tu 
mundësuar atyre për të krijuar sta-
bilitet, për të luftuar terrorin, për të 
rritur kapacitetin e tyre të mbrojtjes. 
Pra, kjo është pjesë e dialogut tonë 
me vendet e Afrikës, është si mund të 
ndihmojë ata për të krijuar stabilitet 
në vendet e tyre dhe në rajonin e tyre. 
Do të mirëprisja në të vërtetë për të 
zhvilluar më tepër bashkëpunim edhe 
me Bashkimin Afrikan dhe kjo është 
diçka që jam duke e parë se si ne të 
punojmë jo vetëm me vende të veçanta 
në Afrikë por edhe të punojmë më 
ngushtë me Bashkimin Afrikan. Afrika 
veriore është afër kufijve të NATO-s 
dhe gjithashtu do të doja të theksoj se 
aleatët e NATO-s po marrin pjesë në 
luftën kundër terrorizmit, ekstrem-
izmit në Afrikë. Trupat franceze, 
forcat franceze janë atje, disa aleatët 
e tjerë të NATO-s gjithashtu po kon-
tribuojnë në përpjekjet për të luftuar 
ekstremizmin, dhunën në Afrikë.

Ditën e shtunë (31 janar 2015) 
në QKMBMMSHP u zhvil-
lua një koncert i veçantë nga 
fëmijët e ushtarakëve dhe 

punonjësve të Ministrisë së Mbrojtjes. 
Një koncert me këngë, recitime dhe  
interpretime në kitarë nga fëmijë të 
moshave 7-13 vjeç. “Ta duam më 
shumë Shqipërinë” titullohej ky kon-
cert që zhvillohet midis dy festave 11 
janarit, shpalljes së Republikës dhe 14 
shkurtit Festës së Shën Valentinit.  Atë 
ditë salla kryesore e QKMBMMSHP 
gumëzhinte nga zërat e 60 fëmijëve dhe 
dhjetëra instrumenteve të ndryshëm, 
si violinë, fizarmonikë, xhaz, etj. Një 
ditë festive për  fëmijët që, atë mesditë 
fundjanari i shihje të gjithë të qeshur. 
Sa atmosferë e bukur në një ditë gri. 
Koha sikur “dorëzohej” me grinë e saj 
përpara zërave të bukur dhe veshjeve 
shumëngjyrëshe të fëmijëve. Ishte një 
copëz pranvere në zemër të Tiranës, ku 
mes fëmijëve ishin prindërit, të afërm, 
gjyshet apo gjyshërit e tyre, që gëzonin 
në po atë masë.
 Programi

Një program interesant, plot me 
këngë patriotike, recitime dhe tinguj 
kitare nga autorë të ndryshëm. Të 
gjitha këngët dhe recitimet kishin 
një frymë të thellë edukuese.  Ky 
koncert ku kishte mbledhur në sallë 
më shumë se 150 vetë, u hap me 
këngën e korit “Globi rrotullohet”, 
një këngë shumë e dashur për fëmijët, 
një këngë që të zgjon dëshirën për të 
mësuar  në thellësitë  e globit tokësor, 
në pafundësinë e hapësirave të tij, 
vendndodhjen e atdheut tonë të dashur, 
Shqipërisë. Më pas vjen një interpretim 
në kitarë dhe disa recitime. Koncerti 
vazhdon me repertorin e të gjithë korit 
me këngët “Globi rrotullohet”, “Festa 
e abetares”, “Tring zilja”, “Potpuri 
këngësh korçare”, “Gjyshes sime”, 
“Në shtëpinë tonë” dhe së fundi kënga 
himn “Dua më shumë Shqipërinë”. Kjo 
këngë e ndezi më shumë atmosferën. 
Bashkë me fëmijët tashmë këndonin 
edhe prindërit. Prindërit ngrihen në 
këmbë dhe duke kënduar bashkë me 
fëmijët marrin pjesë në gëzimin e tyre, 
marrin pjesë në dhuntitë dhe preferen-
cat e tyre jetësore. Nga ky grup për çdo 
vit kanë dalë këngëtarë, instrumentistë, 
piktorë që kanë bërë emër dhe kanë 
marrë pjesë në kompeticione të rëndë-
sishme televizive. Fëmijët këndojnë me 
gjithë zemër. Zërat e tyre të bukur çajnë 
grinë e kësaj të shtune duke tërhequr 
edhe vëmendjen e kalimtarëve. Një 
këngë frymëzuese, për atdheun tonë, 
për Shqipërinë, që fëmijët i mbush me 
gëzim dhe forcë. Është një këngë me 
një muzikë dhe tekst të mrekullueshëm 
që të rrëqeth dhe të bën të vetëdijshëm 
për përgjegjësinë e emrit që mbart mbi 
vete. Entuziazmi i fëmijëve nuk njeh 
kufij dhe ata në vargjet e fundit, kapin 
për dore njeri-tjetrin dhe lëvizin trupat 
në harmoni si valë deti, për të përcjellë 
dashurinë që kanë për atdheun e tyre 
Shqipërinë. Kur kënga mbaron, fëmijët 
përqafohen me njeri-tjetrin dhe pastaj 
me prindërit gjyshet, apo gjyshërit. Një 
moment tejet emocional.  Përqafime, 
lot gëzimi, mirënjohjeje, dëshire për 
të qenë kështu të bashkuar në emër 
të artit, këngës, magjisë së saj, që 
mrekullon çdo kënd. Kjo është kënga, 
muzika, që të përcjell mirësi, gëzim, 
harmoni, vëllazërim.
 redon Makashi, kantautor

Unë si pjesëtar i Qendrës Kulturore 

të Ushtrisë, ku kam katër vjet, mund të 
them se në çdo fund muaji ne organi-
zojmë një koncert me këngë, recitime 
dhe interpretime në kitarë nga fëmijë 
të ndryshëm. Ky aktivitet është një 
aktivitet i parë në vitin e ri 2015, pas 
atij koncerti të bukur në fund të vitit 
2014. Në këtë rast koncerti është një 
zë i veçantë midis festës së Republikës 
që kali më 11 janar dhe Festës së 14 
shkurtit që po vjen. Në këtë koncert 
janë gjetur element të rinj, këngë të reja 
apo pjesë instrumentale që nuk janë nuk 
janë luajtur më parë. Funksioni im në 
këtë institucion është të jap mësim në 
veglën e kitarës, një instrument I cili 
pëlqehet shumë nga fëmijët. Numri i 
tyre vjen duke u rritur nga dita në ditë, 
pasi fëmijët janë shumë kureshtar ndaj 
këtij instrumenti. Nga gjiri im këtij 
institucioni kanë dalë instrumentistë të 
vegjël të cilët kanë konkurruar në kom-
peticione të rëndësishme kombëtare dhe 
ndërkombëtare. Për mua ky institucion 
është një shkollë e vogël, ku fëmijët 
vijnë me shumë dëshirë dhe pyesin 
pa ndroj. Kitarra është një instrument 

shumë i bukur, mjaft i përhapur, ku 
fëmijët bëjnë dhe pyetje befasuese. Unë 
ndihem mirë mes tyre, ndihem i privi-
legjuar, më duken të gjithë si fëmijët e 
mi. Këtu ata marrin shumë dituri dhe 
mund ët them se në çdo koncert do të 
ketë fëmijë që do të luajnë pjesë ët ndry-
shme në kitarë. Në këto koncerte kanë 
luajtur dhe 5 fëmijë me kitarë. Por ne 
na vijnë fëmijë të mësojnë edhe në mes 
të kursit. Pra shtohen çdo ditë. Fëmijët 
shprehen se ndihen shumë të gëzuar dhe 
të motivuar në këto kurse, dhe falën-
derojnë Ministrinë e Mbrojtjes për këto 
kushte dhe hapësira të mëdha. Në këto 
katër vjet që kam këtu, kam nxjerrë më 
shumë së 30 instrumentistë ku mund të 
them se ka pas dhe shumë vajza. Disa 
thonë si ka pasur vajza në kitarë?! Po, 
ka pasur më shumë se gjashtë vajza. 
Disa prej tyre kanë vazhduar Liceun. 
Madje dhe më tej. Kursi është çdo të 
shtunë dhe zgjat aq sa duan fëmijët. Sot 
ishte një koncert i bukur, plot gjallëri, 
plot variacione, ku fëmijët ishin tejet të 
gëzuar dhe të obliguar. Janë koncerte 
që përcjellin mesashe atdhedashurie 

dhe respekti. Pra janë model i edukimit 
dhe harmonisë mes fëmijëve. Të tilla 
koncerte do ti quaja të veçantë.
 Erind Bajo, nxënësi që mëson 
për kitarë

Unë jam në klasë të dytë të shkollës 
9-vjeçare “Pal Engjëlli”. Kam dy vjet 
e gjysmë që vij në këtë kurs dhe mësoj 
për kitarë. Fillimet e para për mësimin e 
kitarës janë me babanë tim. Ai e përdor 
shumë kitarën dhe më nxiti dhe mua 
dëshirën. Unë kam kitarë në shtëpi dhe 
luaj dy orë në ditë. Por nuk e teproj pasi 
kam dhe mësimet. Këtu në kurs vij me 
shumë dëshirë pasi mësoj shumë dhe 
xhaxhi Redoni na mëson shumë mirë. 
Këtu ka kushte shumë të mira dhe shokë 
e shoqe shumë të mirë. Koncertet më 
nxisin të mësoj më shumë. Kur të rritem 
dua të bëhem një kitarist i mirë. E dua 
shumë muzikën. Ajo më qetëson dhe 
më gëzon shumë.
 Kozma Dushi, këngëtar

 Ishte një koncert specifik midis dy 
festave në kuadrin e koncerteve të çdo 
fund muaji që organizon Qendra jonë e 
Kulturës. Shihet se nga dita në ditë po 

rritet numri i fëmijëve që marrin pjesë 
në grupet tona të këngës, aktrimit dhe 
instrumenteve muzikorë. Kjo tregon 
se Qendra jonë ka profesionalizëm dhe 
kërkesa ndaj fëmijëve. Ne po përpiqemi 
që ata të jenë tek ne të afruar, të qetë, 
të dashur. Përpiqemi që tu mësojmë sa 
më shumë për këngën, për instrumentet 
muzikorë. Përpiqemi që tu mësojmë 
sa më shumë këngë të reja, këngë të 
bukura, këngë me mesazh, këngë patri-
otike. Dashuria e tyre për muzikën rritet 
nga dita në ditë. Çdo fundjavë ata këtu 
gjejnë miqësi të reja, gjejnë ngrohtësi, 
këngë të reja, muzikë të re. Formësohen 
në muzikë por dhe në respektin për 
artin, dijen dhe atdheun. Mund të them  
diçka që, para disa kohësh në koncerte 
të tilla, fëmijët këndonin me superpo-
zoim me CD, ndërsa tani këndojnë live, 
këndojnë me zërin e tyre të vërtet. Kjo 
është e veçanta e aktiviteteve tona. Në 
këtë koncert çdo këngë ishte live dhe 
me muzikë live. Sot ata mund të kenë 
bërë ndonjë gabim në të kënduar. Por 
më mirë. Ne kështu i vërejmë gabimet, 
i shohim, i korrigjojmë. Kështu bëhemi 
më të vetëdijshëm se deri ku mund të 
arrijmë. Ky koncert na solli shumë 
risi por mbi të gjitha fëmijët i kënduan 
me zemër dhe shpirt atdheut të tyre. 
Ata morën dhe përcollën një mesazh 
shumë të qartë “Ta duam më shumë 
Shqipërinë”.
 Duart e mirësisë

Tek tundin duart në ajër pas suksesit 
të koncertit vetiu në gji ndjen një ngazël-
lim. Një fjalë e urtë thotë, tek fëmijët, 
se si rriten ata, shikohet e ardhmja e atd-
heut. Kur i shikon se si shpërndahen, ata 
duken si një lëndinë lulesh që përcjellin 
një mozaik ngjyrash dhe zërash që të 
relaksojnë. Kënga, muzika i bën ata dhe 
më të bukur dhe më të qeshur. Përcjellin 
tek njeri-tjetri një dashuri dhe mirësi të 
dlirë, pa asnjë paragjykim. Tundin du-
art në ajër që në grinë e ditës, duken si 
ylber ngjyrëshumë që rrezatojnë dritë. 
Në përqafimet e tyre ka një ngrohtësi 
shpirtërore që barazohet me engjëjt. 

U zhvillua në QKMBMMSHP një koncert i veçantë nga fëmijët e ushtarakëve  

 Koncert mbresëlënës “Ta 
duam më shumë Shqipërinë” 

Model edukimi dhe harmonie mes fëmijëve

 albert z. zholi

Nuk ka gjë më të bukur se të shpë-
tosh jetë njerzish, kur krahë njerzish 
duken mes valëve të egra të detit të 
kërkojnë ndihmë, dhe ti i afrohesh 
duke i dhënë shpresë për jetën

Çdo detar, oficer, n/oficer ose 
marinar i thjeshtë ka një rast 
të veçantë kur ka veshur uni-
formën e bukur të marinarit 

dhe kur është bërë pjesë e pandarë 
e detit, një kontakt e ndjesi që nuk e 
harron gjatë jetës. Dhe për dukatasin 
Besnik Berdoj, jeta e detarit filloi me 
një sprovë të vështirë. Ai duhet të pro-
vonte aftësitë e tij si mekanik duarartë 
duke vënë në gatishmëri Motovedetën, 
{M/V}, R-216, e cila ishte pjesë e dhu-
ratës prej 5 anijesh të Departamentit të 
Shtetit të SHBA, në mars 1999. Sipas 
projektit tre motovedeta shkuan në 
Bazën e Pashalimanit dhe dy në bazën 
e Kepit të Palit. Motovedeta R-216, 
gjatë transportit kishte pësuar një 
difekt, i cili duhej riparuar për ta vënë 
në punë. Ishte muaji gusht dhe anija 
ende ndodhej në bazën e Kepit të Palit, 
ndërkohë që duhej tu bashkohej anijeve 
simotra në bazën e Pashalimanit. Për 
hir të së vërtetës duhet të pranoj se ka 
një siklet për ne gazetarët me detarët 
dhe specialistët e zotë: sepse  s’është e 
lehtë t’i nxjerrësh kollaj nonjë fjalë për 
veten. Por më në fund e binda Besnikun, 
të na tregojë këtë ngjarje të veçantë që 
lidhet me një moment të rëndësishëm të 
Forcës sonë Detare. Pasi mora vesh për 
difektin dhe gjendjen e anijes, thotë ai, 
i shkova Komandantit të bazës në zyrë 
dhe i thashë: “Pse e lemë Motovedetën 
atje? Ajo është një dhuratë e çmuar, që 
nuk na vjen kollaj”. “Nuk e riparojmë 
dot!” qe përgjigja. Mbështetur në 
aftësitë e mija dhe kolegëve i thashë 
komandantit se do e riparojmë! Jo e 
bën, jo se bën, biles u vu dhe kushti po 
e bëre do e gëzosh anijen, po s’e bëre 
do ikësh nga flota!? Me këto fjalë dhe 
një ankth të lehtë u nisëm drejt Dur-
rësit me shokët e mi. Mbasi i bëmë një 
kontroll të shkurtër skafit dhe lokalit të 
motorrave e rimorkjuam me M/V 215 
dhe e sollëm në Pashaliman. Pas 21 ditë 
pune, anija doli në det të hapur. Në këtë 
mënyrë unë fitova bastin dhe sfidën. U 
lidha ngushtësisht me këtë anije të fuq-
ishme, duke ndarë me të plot gëzime, 
shqetësime e ngjarje, jo pak, por 8 vjet. 
Gjithë jetën ëndëroja ta vishja këtë uni-
formë të bukur, kam jetuar pranë detit, 
shikoja nga afër ushtarakët marinarë që i 
jepnin gjallëri qytezës sonë të Orikumit, 
por s’kisha mundësi të vishja uniformën 
e marinarit. Kam qenë i persekutuar e 
s’më lejohej t’i hidhja sytë bazës detare, 
tregon mekanik Besniku.
Anija e mirmbajtur teknikisht, 
përballon çdo operacion në det…

Besniku i takon brezit të viteve ’50. 
Ai ka lindur në Dukat, ku kreu arësimin 
fillor e 8–vjeçar dhe më pas shkollën 
mekanike bujqësore në Orikum. Këtu 
ai u lidh përjetësisht me hekurat, siç 
thotë dhe vetë. Filloi punë mekanik në 
bazën mekanike Orikum, pastaj shofer 
kamioni 32 tonësh. Në vitet 1993-
1997, ka çuar me qindra m3 gurë në 
rindërtimin e portit të Vlorës, madje 
kamionin e parë në molin “0” të këtij 
porti e ka hedhur Besniku. Duke u 
marrë me punë mekanike, krijova një 
farë vetbesimi në riparimin e mirmba-
jtjen e mjeteve të ndryshme, thotë ai. 
Kjo eksperiencë e fituar rrugëtimeve 
të gjata, herë dhe me difekte, ditë e 
netë pa gjumë, më krijoi bindjen për 
t’u bashkuar në radhët e Flotës. Rasti e 
solli që të vihen në provë përvoja dhe 
aftësitë e mija. Motovedeta R-216, 
gjatë transportit kishte pësuar difekte 
në dinamo, motorino, një kingston i 
bllokuar, pompë uji e bllokuar, duhej 
përshtatur sistemi elektrik nga 110 V 
në 220 V, etj. Ju futëm punës me këm-
bëngulje, shpesh duke harxhuar dhe nga 
xhepi, ndërsa çdo nevojë për transport 
e mbuluam me makinën time. Por nuk 
më mungoi dhe ndihma e kolegëve në 
Pashaliman e Kepin e Palit, me çfarë të 

20 vjet në bazë, një jetë mes repartit dhe familjes, Mjeshtri 
që e filloi karrierën e n/oficerit me Motovedetën  R-216    

Motori është zemra e 
anijes,  më tepër duhet 

mëndje se sa forcë

kishin mundësi. Psh. një rast në dukje i 
thjeshtë, por sediljet e MV, mi dhuroi 
një oficer i ri, zv/komandant  i MHM-
112 atëhere, kapiten Rezart Bajollari. 
Fjala ishte fjalë. Kështu mbas 21 ditë e 
netë pune e sakrifice, R-216-ës, ju bë 
motori më i mirë, krahas shërbimeve 
teknike prefekte. Kështu anija përbal-
loi me sukses dhjetra operacione e 
stërvitje në det të hapur. Nga ajo ditë 
e nxehtë gushti unë u caktova k/motor-
ist i saj dhe nuk ju ndava plot 8 vite, 
tamam si vëllezrit siamezë. Anija nuk 
ngeli anjë ditë pa dalë në det, sa në 
ujërat e Jonit e Adriatikut, duke u bërë 
mbretëreshë e gjirit të Vlorës e zot i 
ujërave përeth Sazanit. Ka marrë pjesë 
në mbi 50 operacione detare, ku veçohet 
operacioni “Puna” në vitin 2002, dhe 
dhjetra operacione kërkim-shpëtimi. 
Nuk ka gjë më të bukur se të shpëtosh 
jetë njerzish, kur krahë njerzish duken 
mes valëve të egra të detit të kërkojnë 
ndihmë, dhe ti i afrohesh duke i dhënë 
shpresë për jetën. Kam dhjetra raste të 
tilla, por do përmend një rast në derdhje 
të Semanit, kur peshkarexha “Baxho”, 
kërkoi ndihmë, thjesht me një thirje 
celulari. Ne ndodheshim në molin e 
Sazanit, dhe brenda pak minutash, me 
“arushën” tonë M/V-216, u gjendëm 
në vendngjarje. Pashkatorja “Baxho” 
me dy vellëzërit Bashkim e Engjëll 
Durmishi në bord, rrezikohej të mbytej. 
Në sajë të veprimeve të shpejta të ekui-
pazhit tonë u bë e mundur shpëtimi dhe 
sjellja e tyre në portin e Vlorës. Tashmë 
vellëzërit Durmishi kanë ngritur një 
Qendër Peshkimi në Radhimë, ku shi-
jojnë djersën dhe mundin e punës së tyre 
në det, por nuk harrojnë humanizmin 

dhe sakrificat e detarëve të MV-216, 
për të shpëtuar jetët e tyre. Detarët tanë 
janë të mirëpritur në qëndrën e tyre të 
peshkimit dhe lokalin “Labëria”. Një 
rast tjetër i erdhëm në ndihmë tragetit 
të linjës Vlorë-Bari, i cili 3 milje në 
veripërëndim të Sazanit rrezikohej të 
kthehej mbrapsht në brigjet e ishullit, 
nga deti 6-7 ballë… Kështu kudo ku ka 
pasur fatkeqësi apo avari detare, thuajse 
në cdo koordinatë të Jonit, mezokanalit 
e Adriatikut, R-216 ka qenë atje, në 
kohën dhe vendin e duhur. Ndërkohë 
krahas këtyre operacioneve të vështira 
e të rrezikshme, ku herë-herë është 
rrezikuar dhe jeta e ekuipazhit të anijes, 
M/V-216, ka qenë pjesmarrëse në të 
gjitha stërvitjet e përbashkëta brenda 
FA, ose me vendet partnere. Motorat e 
saj tip Diezel, Detroit, kanë gumëzhirë 
gjithë kohës në sajë të kujdesit të përher-
shëm të Besnikut, si dhe motoristëve të 
talentuar Vaso Jazo, Viron Breshani, 
Roland Cane, Jako Kojani, detar 
Marenglenit, etj. Me këta specialistë 
kemi riparuar difekte në mes të detit, 
që nga tubot e ujit, etj. Por, këto anije 
kanë qenë në duar të sigurta se i kanë 
drejtuar dhe komandantë të zotë, djem 
të rinj, të sprovuar në det, si Dritan Ser-
raj, Tomorr Sinani, Olsi Avduli, Julian 
Tiku, Everest Haxhiu, Ermal Xhelilaj, 
Fatmir Likskëndaj, etj. shumica e të 
cilëve janë trajnuar në SHBA.
M/V 216, ka mundësi 
të lundrojë për vite të tëra

Që nga marsi i ’99, 5 motovedetat, 
(3,-65 foot dhe 2,-46 foot), kanë lënë 
gjurmët e tyre në çdo koordinatë të 
detit Adriatik dhe Jon. Ato janë anije të 
forta, me skaf metalik, sistem hidraulik 

e elektrik të përsosur. Nuk gjen mjet më 
të mrekullueshëm. Dhe sot po ta kisha 
R-216, do mbretëroja me të, sa  të ishte 
dynjaja, thotë Besniku. S’kam ngelur 
njëhere në mes të detit, kemi shpëtuar 
njerëz dhe me 9 ballë det. Por duhet 
të theksoj një fakt, gjatë viteve të para 
ne i kemi riparuar këto anije së bashku 
me specialistët amerikanë. Nuk mund 
të harroj ndihmën e pakursyer të kole-
gut tim, Buci, i cili më dha njohuri e 
edukatë pune të përsosur, porosi të cilat 
i kam zbatuar gjithë kohës. Duke bërë 
riparim e mirmbajtje bashkë me teknikët 
amerikanë ne zgjeruam njohuritë tona, 
u bëmë motoristë të zotë. Kjo përvojë 
më ndihmoi të riparoj dhe motorin e 
Rimorkjatorit në vitin 2006, bashkë 
me kolegun tim Përparim Myftari  
dhe komandant Daniel Zenelin. Këtë 
e kam transmentuar dhe tek motoristët 
e anijes, gjithashtu dhe teknikët e 
oficinës, ku punova ca kohë. Ka disa 
vite që anijet tona kanë në përdorim 
motora “Caterpillar”, të cilët janë 
teknologji bashkëkohore dhe duan 
specialistë të zotë. Sigurisht që për 
këto ka projekte dhe duhet ndihma e 
specialistëve amerikanë. Me sa kam 
dëgjuar ka një projekt të ODS për 
këtë. Theksoj se përsëri unë jam i gat-
shëm që të punoj me ta, në riparimin 
e këtyre anijeve, ashtu si me Motove-
detën R-216. Me zor pres që të takoj 
kolegët dhe miqtë e mi të vjetër, zotin 
Buci, zotin Roy, etj. Riparimi i anijeve 
të shpejta “Archangel”, dhe këto dhu-
ratë e Departamentit të Shtetit të SHBA, 
do i shërbejë më së miri përgatitjes e 
trajnimit të një brezi të ri mekanikësh 
e motoristësh në Flotë.

Gjurmë në anije, gjurmë në bazë, 
gjurmë në jetë

Nuk janë vetëm aftësitë profesionale 
dhe dashuria për detin, karakteristikë 
e Besnikut. Ai është njeri i papërtuar 
dhe plot humor. Shpesh me shakatë 
e tij qetësonte ekuipazhin e R-118, në 
lundrimet e vështira. I qeshur me të 
gjithë, i kudo ndodhur për çdo gjë në 
bazën e Pashalimanit, ai ka lenë gjumë 
gjithandej. Në vitin 2000, Besniku ngriti 
një mjedis bashkëkohor për shlodhjen 
dhe argëtimin e detarëve. Me ndihmën 
e dy djemve të tij emigrantë, Rikardit 
në Greqi dhe Aldrinit në Gjermani, ai 
ngriti një mjedis me lojëra elektronike, 
kalceto, bilardo, etj. ashtu si në kazer-
mat e ushtrive të NATO-s. Makina e 
tij ka zgjidhur mjaft punë të repartit 
në ditët e vështira mbas 1997, tashmë 
palmat dhe lulet në bazë mbajnë vulën 
“Made in Besniku”, madje ai i ka dhu-
ruar repartit dhe një pompë uji dhe një 
autobus. Gjithashtu reparti dhe anijet 
kanë fituar nga komunikimi i thjeshtë 
i Besnikut me kolegët italianë. Duke 
përdorur shkathtësinë si dukatas, ital-
ianët kanë dhuruar materiale për anijet. 
Tashmë është në prag të pensionit dhe 
dëshiron t’i lerë bazës sa më shumë  
kujtime të mira.Vërtet 20 vjet në këtë 
bazë, por e kam jetuar dinamikën e saj 
me shpirt e zemër. E kam të vështirë 
të shkëputem prej saj. Dua ta mbyll me 
nder këtë punë, thotë Besniku, ta vizitoj  
me qef këtë bazë pas pensionit, pse jo 
të ndihmoj më të rinjtë gjatë difekteve. 
Motori është zemra e anijes, dhe më 
tepër duhet mëndje se sa forcë. Ai flet 
me respekt dhe për kolegët e tij të bazës 
së  Kepit të Palit, mjeshtra e zanatalinj të 
mirë, si Arben Koci, Ylli Leka, Vahid 
Collaku, Eqerem Dervishi, Pëllumb 
Ruka, Hydri Collaku, Fatri Collaku, 
Ali Zhupani, Hamdi Ceka, Haki Stafa, 
Alfred Mara, A.Kojtari, etj. Puna dhe 
përkushtimi i Besnikut është pasqyruar 
dhe në shtypin ushtarak, ndërsa ka mar-
rë falenderime nga eprorët e të gjitha 
niveleve në Flotë. Me mua janë sjellë 
mirë dhe më kanë vlerësuar punën të 
gjithë, thotë Besniku, ndaj flas me res-
pekt për ta. Mendoj se Forca Detare dhe 
baza e Pashalimanit  ka një brez të aftë 
e të arsimuar, që do e çojnë flotën tonë 
para, ashtu si vendet e tjera të NATO-s. 
Kam besim që nga komandanti Subi 
Zenelaj, zvëndësi Engjëll Sinanaj, shef 
Festim Derraj, kuadrot e tjerë Arif Cur-
raj, Adrian Seraj, Altin Gaba,  Ermal 
e Lace Hila, Ilir Cobo, Spartak Shyti, 
Eraldo Dautaj, Rigers Kordalli, Mario 
Miftari, Erald Haskocelaj, etj. ndaj 
i uroj atyre vetëm shëndet e suksese 
bashkë efektivin e Flotiljes Detare Pa-
shaliman. Mjeshtri ynë duarartë Besnik 
Berdo, po mbush 20 vjet në bazë, ai ka një 
jetë mes repartit dhe familjes. Kënaqem 
kur degjoj zhurmën e motorit “Detroit”, 
ashtu si gjinkalla, por kënaqësia ime 
dyfishohet kur dëgjoj cicërimat e tetë 
zogjve të mij, nga Gjeramia në Greqi, 
nga Orikumi në Tiranë, thotë Besniku. 
Ai tashmë është bërë tetë herë gjysh, 
ka plot shtatë nipa e një mbesë. Dy 
djemtë Rikardi dhe Aldrini dhe njëra 
nga vajzat Anila, janë emigrantë, ndërsa 
Esmeralda është pedagoge e anglishtes 
në Qendrën e Gjuhëve të Huaja në 
KDS, kjo është pasuria më e madhe e 
mjeshtrit Besnik Berdo bashkë me mo-
torat e M/V R-216. Shpesh ai shkon 
në molin ku është bregëzuar anija e 
tij, R-216, bisedon me ekuipazhin e saj 
më të ri, mediton dhe kujton lundrimet 
e miljet e pafund të kryera me të. Por, 
njëkohësisht, me vështrimin tek e ard-
hmja, Ai ka çfarë tu tregojë nipërve e 
mbesave të tij, rrugën e vështirë dhe të 
bukur të detarit! Mbase dikush do ketë 
fatin të bëhet detar, e mbyll rrëfimin 
mjeshtri Besnik Berdoj.

sheFQet KËrCelli

Fakti që Ministria e 
Luftës e shtetit të ri shq-
iptar u konceptua dhe u 
ndërtua me Shtab Mad-
hor, që më 1913,tregon 
se ndërtimi i Ushtrisë 
së rregullt f i l loi nga 
lart poshtë, karakteris-
tikë për një shtet l igjor, 
modern.Vetë ideja dhe 
ndërtimi i një Ushtrie 
me Shtab Madhor, ishin 
ideja dhe praktika euro-
piane më e përparuar.

Shtabi i drejtuar prej Ali Shefqet (Shkupi) i kish sug-
jeruar Qeverisë dhe ajo kishte porositur jashtë  shtetit, 
sidomos në Austro- Hungari, topa, mitraloza, uniforma, 
dhe ajo që të befason më shumë, edhe “një numër li-
brash shërbimi dhe veprash të ndr yshme që do t’i  shër-
benin administratës ushtarake të Qeverise”

nGa  sali onuzi, Kolonel (r)

Në fund të prillit 1913 zbriste 
nga deti për në Vlorë një 
shqiptar 30 vjeçar, simpa-
tik, me një ballë të lartë, 

me mustaqe spic. Tamam sikur të ish 
pritur vetëm ardhja e tij Qeveria e 
Përkohëshme e Vlorës do ta caktonte 
në detyrën e lartë të Kryetarit të Shtabit 
Madhor të Ushtrisë Kombëtare. Të një 
Shtabi që duhej edhe të drejtonte në 
luftë edhe të ngrinte Forcat e Arma-
tosura, e sidomos ushtrinë e rregullt 
nga e para.

Ky 30 vjeçar ishte majori Ali 
Shefqeti ( Shkupi), një personalitet të 
formuar, një patriot i njohur dhe një 
ushtarak i talentuar. Biri i një patrioti 
nga Peja, Hysen Shefqetit, dhe një 
shqiptareje nga një familje e pasur e 
Shkupit, Aliu u lind po në këtë qytet në 
shtator 1883. Kish mbaruar shkëlqyer 
shkollën qytetëse të Selanikut dhe 
gjimnazin ushtarak të Manastirit, ishte 
dalluar në Shkollën e Lartë Ushtarake 
( Harp Okulu) e pastaj në Akademinë 
e Shtabit të Përgjithshëm në Stamboll, 
të cilën e kishte përfunduar më 1905 
së bashku me Mustafa Qemalin ( Atat-
urkun). Në mbarim të Akademisë kish 
fituar gradën kapiten i Shtatmadhorisë. 
Më pas kishte shërbyer në detyra të 
ndryshme në Armatën III në Maqe-
doni. I lidhur me lëvizjen xhonturke, 
kishte qenë në grupin e oficerëve që 
sulmuan më 1908, regjimin e vjetër 
absolutist sulltanor.

Shpejt Ali Shefqeti do të zhgënje-
hej nga xhonturqit dhe duke përfituar 
edhe nga detyra e tij në Selanik do të 
lidhej edhe më fort me rrethet atd-
hetare shqiptare. Ne detyrën e koman-
dantit të garnizonit të Stambollit, pas 
kryengritjes së përgjithëshme shqiptare 
të vitit 1912 , major Ali Shefqeti u 
informua se qeveria osmane po për-
gatitej për ta arrestuar. Me përkrahjen 
e shqiptarëve të Stambollit u arratis 
në Rumani, prej nga shkoi në Trieste 
,ku në mars 1913 mori pjesë në Kon-
gresin e Triestes me shumë atdhetarë 
të shquar të diasporës sonë.

Kishte dashur të vinte në Vlorë 
ku vepronte Qeveria e Ismail Qemalit 
Vlorës, por kishte qenë e pamundur 
ngaqë flota greke e mbante Vlorën 
të bllokuar. Në fund të prillit përfitoi 
nga një rast dhe zbriti nga një anije 
austro-hungareze në grykën e Semanit 
e prej aty në Vlorën e Pavarësisë dhe 
të entuziazmit të madh atdhetar.

Siç thashë më lart, më tu paraqitur, 
për shkak të njohjes dhe kredibilitetit 
që gëzonte, Ali Shefqeti do të ngar-
kohej me organizimin e Ministrisë së 
Luftës, gjë që, siç duket, e realizoi  
shumë shpejt: më 5 maj 1913 Qeveria e 
Përkohëshme e Vlorës do të diskutonte 
e miratonte Rregulloren për organiz-
imin e përkohshëm të Ministrisë së 
Luftës, në përbërje të të cilit do të ishte 
Shtati ( Shtabi) Madhnor.  Major Ali 
Shefqeti do të emërohej menjëherë në 
detyrën e lartë e të nderuar të Kryetarit 
të këtij Shtabi. Ministria e Luftës do 
të kishte gjithashtu edhe zyrën Qer-
tare (të prapavijës), zyrën hertare (të 
organizimit e personelit) dhe zyrën 
Shëndetare.

Në nyjen e dytë të kësaj Rregul-

loreje përcaktohej edhe ndërtimi i 
brendshëm i vetë Shtabit Madhor i 
cili, nga ana e tij, përbëhej nga qarqet 
(të themi drejtori, ose departamente), 
shkresina e tij, nga komisioni i rregul-
loreve,  nga komisioni i trajtimit të 
policisë dhe të xhandarmërisë dhe nga 
komisioni i ndërtimit (ose ndoshta,  
si të thuash, të xhenjos). Rregullorja 
në mënyrë sintetike kish fiksuar edhe 
detyrat e të drejtat e tij. Në maj  të 
vitit 1913 Shtabi Madhor kishte filluar 
nga detyrat e tij konkrete, të hartonte 
rregullore e të lëshonte urdhëra. Emri i 
Ali Shefqetit ( Shkupit) të del gjithkund 
përpara në këto dokumente që ruhen 
në Arkivin e Shtetit.

Fakti që Ministria e Luftës e shtetit 

të ri shqiptar u konceptua dhe u ndërtua 
me Shtab Madhor, që më 1913,tregon 
se ndërtimi i Ushtrisë së rregullt filloi 
nga lart poshtë, karakteristikë për një 
shtet ligjor, modern.Vetë ideja dhe 
ndërtimi i një Ushtrie me Shtab Mad-
hor, ishin ideja dhe praktika europiane 
më e përparuar.

Më 31 maj të vitit 1913, Kryetari i 
Shtabit Madhor informonte ministrinë 
e Luftës, mbi punën që po bëhej për 
krijimin e kompanisë model të Ush-
trisë, sipas të cilës do të ndërtohej 
Ushtria Kombëtare. Aty shtrohej edhe 
nevoja e fillimit së afërmi të shërbimit 
të detyrueshëm ushtarak. Më 3 qershor 
1913 major Aliu, i përcjell nga ana e 
Shtabit për studim, ministrit të Punëve 

të Brendshme,  Myfit Libohovës, 
variantin e parë të “ Rregullores së 
Milicisë shqiptare”, para se të bisedo-
hej në Këshillin e Ministrave.

Me detyrën e kryetarit të Shtabit 
Madhor, major Ali Shefqeti komu-
nikonte me telegraf dhe transmetonte 
vendime të Qeverisë apo urdhëra e 
udhëzime të Ministrisë së Luftës e të 
vetë Shtabit për veprime luftarake në 
territore të ndryshme të vendit, në jug 
kundër forcave pushtuese greke dhe 
në Dibër ku po zhvillohej kryengritja 
e shtatorit të vitit 1913. Shtabi i drej-
tuar prej tij i kish sugjeruar Qeverisë 
dhe ajo kishte porositur jashtë  shtetit, 
sidomos në Austro- Hungari, topa, 
mitraloza, uniforma, dhe ajo që të 
befason më shumë, edhe “një numër 
librash shërbimi dhe veprash të ndry-
shme që do t’i shërbenin administratës 
ushtarake të Qeverise”. Në këtë punë 
Ali Shefqeti do të bashkëpunonte me 
sukses edhe me grupin e oficerëve 
holandezë që do të vinin në vendin 
tonë sipas vendimit të Konferences 
së Ambasadorëve të 29 korrikut të 
vitit 1913, për organizimin e xhan-
darmërisë. Të kujtojmë se xhandari 
i vitit 1913 ishte edhe ruajtës i rendit 
edhe ushtar i luftës, një forcë ende e 
padiferencuar.

Që më 1913, nën udhëheqjen e Ali 
Shefqetit, Shtabi Madhor i pat hyrë 
një pune të veçantë për terminologjinë 
ushtarake. Për këtë çeshtje ai pat an-
gazhuar një komision të posaçëm në të 
cilin bënin pjesë oficerë të kulturuar si 
Mustafa Maksuti dhe Kamber Sejdini 

(dëshmor i atdheut) nga Elbasani, ish 
profesor i frëngjishtes në gjimanzin 
ushtarak të Manastirit.Veprimtarisë së 
këtij komisioni i takojnë shumë terma 
që përdorim sot në fushën ushtarake. 
Kjo veprimtari është një tregues tjetër 
i kulturës së Shtabit Madhor, dhe 
kryetarit të tij, Ali Shefqetit, që në 
kushte aq të rënda, të një shteti të ri, 
që luftonte për ekzistencë me armë e 
diplomaci, ditën të çmojnë vlerën e 
kulturës ushtarake si pjesë të luftës për 
liri dhe pavarësi.

Major Ali Shefqeti, edhe pas 
dorëheqjes së Qeverisë së Ismail bej 
Vlorës më 22 janar 1914, ka mbajtur 
e ushtruar poste të larta drejtuese në 
Ushtrinë tonë Kombëtare. Me fillimin 
e Luftës së Parë Botërore, Ali Shefqeti 
u arrestua nga forcat malzeze në qytetin 
e Shkodrës dhe u burgos deri në vitin 
1916 kur trupat austro-hungareze hynë 
në Malin e Zi. Përkrahës aktiv i Kon-
gresit të Lushnjës, Qeveria e dalë prej 
tij (janar 1920) do ta caktonte nënkolo-
nel Ali Shefqetin së pari komandant 
të Komandës së Përgjithëshme, e më 
pas, me krijimin e Ministrisë së Luftës 
përsëri në detyrën e Shefit të Shtabit 
Madhor. Patriot e demokrat, i lidhur 
ngushtë me Hasan Prishtinën, Aliu do 
të ishte nga më aktivët në Lëvizjen e 
Qershorit të vitit 1924 dhe do të ngar-
kohej përsëri me detyra të larta në krye 
të Ushtrisë Kombëtare.

Pas dy internimesh dhe largimit 
nga ushtria regjimi monarkist e dënoi 
Ali Shefqetin me vdekje si nisiatori 
dhe kryetari i Organizatës së fshehtë 
për rrëzimin e Zogut me kryengritje të 
armatosur në vitin 1935. Pas protestave 
të fuqishme nga brenda dhe jashtë, 
regjimi nuk guxoi ta ekzekutonte dhe  
Ali Shefqeti doli nga burgu në vitin 
1938.

Ali Shefqeti dënoi dhe kundërshtoi 
pushtimin fashist të atdheut. Nazistët 
gjermanë i dogjën shtëpinë në Tiranë.  
Më pas familjarisht u vendos me 
banim në Shkodër, ku jetoi me një 
pension prej tremijë lekësh. Vdiq më 
3 dhjetor të vitit 1953 dhe u varros 
në Shkodër. Në vitet tetëdhjetë ai u 
rivarros në Tiranë.  Në vitin 1992 , 
Ali Shefqeti ( Shkupi) u dekorua me 
urdhërin “ Për veprimtari patriotike të 
klasit të Parë”.

Ky shkrim modest është një ho-
mazh për atdhetarin e flaktë, për 
udhëheqësin ushtarak të talentuar, 
kontribues i çmuar dhe me vlera në 
krijimin e Forcave të Armatosura të 
Shqipërisë.

Në vend të një homazhi për atdhetarin, udhëheqësin ushtarak të talentuar, 
kontribuesin e  çmuar dhe me vlera në krijimin e FA të Shqipërisë

Ali Shefqeti (Shkupi), i pari 
shef i Shtabit Madhor të 

Ushtrisë Kombëtare Shqiptare

Kapiten ervin hoDo Afganistani, e shkuara, 
e tashmja dhe e ardhmjaTalibanët janë një grup terrorist 

islamik suni, i cili qeverrisi Af-
ganistanin në vitet 1996-2001, 
derisa një sulm i udhëhequr nga 

SHBA, largoi regjimin, i cili i jepte strehë 
grupeve terroriste të Al-Qaedas dhe liderit 
të tyre Osama bin Laden. Edhe pse kanë 
rënë nga pushteti, prej më shumë se një 
dekadë,  Talibanët, qëndrojnë të duruar 
dhe të qetë në rajon, duke krijuar dhe ope-
ruar me struktura paralele të qeverrisjes, 
të cilat kanë për synim të sabotojnë qever-
risjen qendrore të krijuar nga SHBA. 
Ndërkohë që mbështetja e Pakistanit dhe 
“qiejtë e sigurtë” për Talibanët, kanë 
bllokuar përpjekjet ndërkombëtare, për 
t’i dhënë fund konfliktit. Që prej vitit  
2010, SHBA dhe zyrtarët afganë, kanë 
arritur të bindin grupet rebele, të fillojnë 
negociatat, por me tërheqjen e planifikuar 
të forcave të NATO-s në fund të 2014, 
shumë analistë thonë se prosperiteti i një 
marrëveshje të tillë, ngelet i zbehtë.
Ngritja e Talibanëve

Talibanët  u formuan nga muxhaidinët 
afganë, të cilët luftuan kundër pushtimit 
Sovjetik, në vitin 1980  dhe nga tribuja 
a Pashtunëve, të cilët kishin studiuar në 
shkollat fetare (medresetë) e Pakistanit, 
si dhe në sajë të asistencës nga Shërbimi 
Sekret i Pakistanit. Talibanët (fjalë e 
dialektit Pashtu për “studentët”), u zhvil-
luan si forcë kombëtare politike, në vitin 
1994 në mesin e luftës civile, që kishte 
përfshirë vendin. Pas një seri fitoresh dhe 
kapje territoresh, ata kapën kryeqytetin 
Kabul, në Shtatorin e vitit 1996, duke 
larguar qeverrinë e Burhanuddin Rab-
bani. Përpara së të binin nga pushteti, pas 
sulmit të forcave amerikane në Nëntor 
2001, analistët thonë se Talibanët kontrol-
lonin rreth 90% të vendit.

Duke qënë në fuqi për pesë vjetësh 
të ashpër, Talibanët aplikuan një formë 
të egër të ligjit islamik, duke kërkuar që 
femrat të mbuloheshin me vel nga koka 
deri te këmbët, duke ndaluar muzikën 
dhe televizionin, burgosën meshkujt, të 
cilët e prisnin mjekrrën shumë shkurt. 
Ministria e  frikshme e Promovimit të 
Vlerave dhe Ndalimit të Veseve, për-
forcoi ndalesat për sjelljet që dobësonin 
modelin e islamit. Shumë analistë, thonë 
se shkatërrimi i statujës kolosale të Budës, 
në Bamiyanin në vitin 2001, ishte një 
tregues i intolerancës së regjimit.
Kundërshtimi, atëherë dhe tani

Talibanët, ishin izoluar shumë kohë 
më parë se të ndodhnin sulmet e 11 
Shtatorit, duke pasur parasysh që vetëm 
Pakistani, Arabia Saudite dhe Emiratet 
e Bashkuara Arabe, e njohën regjimin 
ekstremist, në Kabul. Pakistani, do të 
mbështeste Talibanët, duke u bazuar tek 
kërkesa e tij për “thellësi strategjike” 
në Afganistan, në mënyrë që të fitonte 
pozita dominuese mbi Indinë,  rivalen e 
tij të përhershëm.

 Por, fuqitë botërore lëvizën  mën-
jëherë për të censuruar qeverrinë Tali-
bane, jo shumë kohë pas ardhjes së saj 
në fuqi. Një numër rezolutash të Këshillit 
të Sigurisë, së OKB, në 1998 i kërkonin 
Talibanëve t’i jepnin fund  trajtimit abuziv 
të grave, dhe në vitin 1999  blloku ven-
dosi sanksione kundër regjimit për stre-
himin që ata i ofruan Al-Qaeda-s. (Këto 
sanksione u përditësuan periodikisht. 
Në mënyrë që të lehtësonin negociatat, 
sanksionet u ndanë në vitin 2011, kjo për 
të bërë dallimin midis Talibanëve dhe Al-
Qaedas dhe atyre që e mbështesnin).

Në vitet 1990, grupe të ndryshme 
në Afganistanin verior, kundërshtuan 
regjimin Taliban, duke përfshirë këtu 
edhe ish-presidentin Rabbani, duke 
formuar kështu Aleancën e Veriut. Me 
dominim Taxhik, por edhe me entic-
itete të tjera si Uzbek dhe Shiit Hazara,  
Aleanca ndihmoi forcat amerikane kundër 
Talibanëve, pas sulmeve të Shtatori 2011.  
Disa analistë, thonë se frika që kanë  Tali-
banët për tu përballur me një Aleancë të 
Veriut të fuqizuar, në prag të tërheqjes 
së amerikanëve dhe të NATO-s në vitin 
2014, është një faktor që do t’i drejtojë 
ata, në negociata të mundshme. 

leadershipi dhe 
Struktura Mbështetëse

Mullah Mohammed Omar, një klerik 
islamik dhe lider ushtarak, i cili humbi 
syrin e djathtë  duke luftuar sovjetikët, 
drejtoi Afganistanin nga viti 1996 deri në 
vitin 2001 si “komandanti besnik”.  Fil-
limisht, Omari i dha strehim al -Qaedas 
me kushtin e mos kundërshtimit direkt të 
Shteteve të Bashkuara. Megjithatë  bin 
Laden, iu rebelua kësaj marrëveshje, 
duke orkestruar sulmin me bombë, mbi 
ambasadën e SHBA  në Afrikën e Lindjes 
në vitin 1988, një episod për të cilin anal-
istët thonë se ishte një tregues i tensionit 
midis dy grupeve, përpara ngjarjeve të 
11 Shtatorit. Megjithatë, duke besuar 
ende se kërcënimi i SHBA për sulm ishte 
i pabesueshëm, Omari nuk hoqi dorë 
nga bin Laden pas sulmeve.  I raportuar 
shpesh si i vendosur ne Pakistan, Omari 
dhe shumë nga këshilltarët e tij kryesore, 
vazhdojnë të drejtojnë lidershipin qendror 
Taliban, të njohur si  Quetta Shura Taliban 
(QST), emër që e morën sipas qytetit, 
ku u strehuan pas sulmit të SHBA-ve. 
Zëvendës komandanti i grupit, Mullah 
Abdul Ghani Baradar,  u kap gjatë opera-
cionit amarikano- pakistanez në Karaci 
në vitin 2010. Disa ushtarakë analistë 
llogarisin se janë afërsisht rreth 25.000 
rebelë afganë, me nivele të ndryshme 
lidhje me Talibanët, por vlerësimet për 
fuqinë e këtyre grupeve variojnë. Një 
partner strategjik i Talibanëve, ngelet 
Rrjeti Hakani (Haqqani Netëork) një 
grup terrorist, operacionet e të cilit 
përfshirë këtu edhe sulmet ndaj trupave të 
NATO-s, shtrihen përgjatë vijës Durand, 
kufiri që ndan Afganistanin me Paki-
stanin, duke vazhduar përmes zonave të 
fiseve Pashtun dhe Balok. Themeluesi i 
grupit, Jalaluddin Haqqani, kishte lidhje 
me bin Laden në mes të viteve 1980 dhe 
iu bashkua Talibanëve në vitin 1995, kjo 
sipas Departamentit Amerikan të Shtetit.  
“Rrjeti Hakani ka qenë më i rëndësishëm 
se çdo grup tjetër, për mbështetjen dhe 
zhvillimin e al-Qaedas dhe xhihadit 
global”, thuhet në një raport të  Qendrës  
së Luftës Kundër Terrorizmit në West 
Point, në vitin 2011. Numërohen rreth tre 
mijë luftëtarë dhe mbështetës të Hakanit. 
Ndërkohë që shumë ekspertë dyshojnë se 
shërbimi sekret pakistanez, vazhdon t’i 
mbështesë Talibanët edhe pse Islamabadi 
i ka mohur gjithmonë këto deklarata. 
(Talebanët e Pakistanit, ndryshojnë në 
mënyrën organizative, nga grupi afgan i 
ngritur në vitin 2002, në kundërpërgjigje 
të inkursionit të ndërmarrë nga ushtria 
e Pakistanit, në zonat e tribuve për të 
goditur militantët.) 

Megjithë ndërhyrjen fillestare nga 
Mullah Omari, prodhimi dhe trafikimi i 

opiumit, kanë financuar rimëkëmbjen e 
Talibanëve, duke iu siguruar atyre rreth 
200 milion dollarë çdo vit, kjo sipas 
zyrës së KB për Drogën dhe Krimin. 
Afganistani, është në krye të prodhuesëve 
botërore të opiumit, duke numëruar rreth 
75% të prodhimit global, të furnizimit me 
heroinë në vitin 2012.
opinioni publik për Talibanët

Reagimi publik, ndaj regjimit Tali-
ban, nuk ishte tërësisht negativ, ose të 
paktën ishte kështu në fillim. Me anë 
të standarteve të ashpra sociale, Tali-
banët rrëzuan korrupsionin i cili kishte 
përfshirë vendin para ardhjes së tyre në 
pushtet. Regjimi i tyre, solli gjithashtu 
një stabilitet relative në Afganistan, duke 
reduktuar luftën midis zotërve të luftës, e 
cila kishte shkatërruar popullsinë civile, 
gjatë pushtimit sovjetik dhe luftën civile 
që e pasoi.

Pas më tepër, se një dekadë nga rënia 
e tyre nga pushteti, Talibanët vazhdojnë të 
gëzojnë mbështetje, edhe pse jo shumë të 
fortë. Një fondacion Aziatik, gjeti se në 
fund të vitit 2012, rreth 30% e afganëve 

kishin simpati për grupet anti-qeverritare, 
një numër i cili kishte qenë më i ulët përg-
jatë katër viteve të mëparshme. Vëzhgimi 
i Fondit Aziatik, vuri re se në vitin 2012  
30% e afganëve, kishin simpati për grupet 
antiqeverritare, një figurë që kishte rënë 
katër vitet e shkuara. Ndërkohë, që rreth 
81% e afganëve të vëzhguar, favorizonin 
mbështetjen e qeverrisë në negociatat me 
rebelët e armatosur, numër ky i cili ka 
ngelur pothuajse i pandryshuar që nga 
viti 2009. 

Mbështetja që gjejnë rebelët nga 
popullsia afgane, vjen kryesisht për 
shkak të humbjes së besimit të popul-
lit, tek institucionet publike. Ndërkohë 
që Fondi Aziatik, nga vëzhgimi i bërë, 
gjeti se besimi për Ushtrinë Kombëtare 
Afgane dhe Policinë Kombëtare Afgane, 
rezultonte përkatësisht në shifrat 93 dhe 
82 %. Ndërkohë që besimi që ata kishin 

tek policia lokale afgane, shënonte shifrën 
e 39%, sistemi i drejtësisë  50% dhe 
ministrat e qeverisë 55%. Rebelimi, ka 
një mbështetje më të madhe, sidomos 
në zonat ku fitoret ushtarake, nuk janë 
kombinuar me programet dhe reformat 
qeverritare për zhvillim. 
Një rebelim i heshtur

Administrata e Presidentit Obama, 
ende pa u mbyllur mirë plagët e luftës 
në Irak, riangazhoi operacionet kundër 
rebelimit në Afganistan. Në dhjetor 2009, 
duke iu adresuar me një fjalim kadetëve 
të West Point, presidenti shpalli një sh-
tim trupash prej 30.000 vetash, të cilët 
do t’i bashkoheshin 68,000 trupave, që 
ishin tashmë të dislokuara, gjithashtu ai 
dyfishoi mbështetjen me civilë (kryesisht 
kontraktorë) si dhe iu kushtua shumë 
rëndësi diplomacisë me Pakistanin.

Megjithatë, rebelët vazhuan  të 
shtonin sulmet në 2013, ndërsa Pentagoni 
reduktoi numrin e trupave në terren, përf-
shirë edhe autoritet e drejtimit duke ua 
dorëzuar  forcave afgane në Qershor. 
Kombet e Bashkuara, numëruan rreth 

katër mijë viktima civile, në gjysmën 
e parë të 2013, një rritje me 23% në 
krahasim me të njëjtën periudhë të një 
viti më parë.  Sulmet vetevrasëse,  një 
taktikë e padëgjuar para vitit 2001 për 
Afganistanin, kanë ngelur konstante që në 
vitin 2009, me një mesatare prej 150 për 
vit. Ndërkohë, Talibanët shtuan sulmet  
“green-on-green” dhe “green-on-blue”, 
në të cilat Talibanët inflirtohen në policinë 
dhe ushtrinë afgane dhe kthejnë armët e 
tyre kundër  policëve, apo ushtarakëve af-
ganë, ose kundër forcave të NATO-s. Kjo 
regjistroi 15% të vdekjeve të trupave të 
NATO-s, në vitin 2012,  çka përbënë më 
shumë sesa dyfishin e një viti më parë.

Veprimet amerikane dhe arrestimet 
e kryera nga Pakistani, kanë shtuar 
presionin mbi Mullah Omarin, por, 
ekspertët thonë se Talibanët janë duke 
fituar kohë, duke  besuar se pas largimit 

të forcave të NATO-s edhe nëse nuk do 
arrijnë të krijojnë një monopol fuqie për 
të kontrolluar gjithë vendin, të paktën do 
krijojnë një pikëmbështetje të fortë dhe të 
qëndrueshme në Jug dhe në Lindje.

E ardhmja e rebelëve, varet në një 
fare mase nga natyra e përfshirjes së 
ushtrisë amerikane, pas tërheqjes së vitit 
2014, e cila me shumë gjasa do të kërkojë 
një personel të madh dhe të devotshëm për 
të trajnuar forcat afgane për të zhvilluar 
operacione kundërterrorizmit. Ka shumë 
gjasa që Pentagoni do t’iu jap fund opera-
cioneve kundër  menjëherë sapo tërheqja e 
tyre të ketë përfunduar, por nga ana tjetër 
grupet rebele po rishpallin dhe po bëjnë 
thirrje për terrorizën ndërkombëtar.

Disa analistë, e shikojnë tërheqjen 
e plotë të Pentagonit nga Iraku në vitin 
2011, si pasojë e dështimit për të arritur 
një marrëveshje bilateral sigurie, midis 
Uashingtonit dhe Bagdadit. Në vitin 2013, 
dhuna sektare arriti nivele që nuk ishin 
parë që në vitin 2008 dhe al-Qaeda pati 
nje fitore momentale. Një vakum sigurie, 
në të cilin grupe si al-Qaeda gjejnë terren 
të përshtatshëm, do të kërcënonte interesat 
e ngjashme amerikane dhe afgane.

Megjithatë, zyrtarët amerikanë syn-
ojnë t‘i rrëzojnë këto shqetësime. Ndryshe 
nga Iraku “ afganët në fakt, kanë nevojë 
për ne që të qëndrojmë…shumë afganë 
duan që ne të qëndrojmë. Dhe ne kemi 
premtuar të qëndrojmë”, i tha përfaqë-
suesi special amerikan në Afganistan 
dhe Pakistan James Dobbins Senatit në 
Korrik.
Një fundloje e paqartë 
për Afganistanin

Që prej vitit 2010, strategjia e fundit 
të lojës e Washingtonit, ka përfshirë një 
marrëveshje negocimi me Talibanët, duke 
shtuar bindjen se grupet rebele, nuk mund 
të shtypen vetëm me forcë, sidmos kur va-
zhdojnë të kenë mbëshetjen e pandërprerë 
të Pakistanit. Nga ana tjetër, Talibanët 
janë të lodhur nga lufta dhe duket se janë 
të etur për të fitar pavarësi nga Pakistani 
dhe të rrisin influencën në Afganistan.

Sipas Shërbimit për Kërkime të 
Kongresit, Mullah Omari rrethohet nga 
pragmatistë të cilët “fajësojnë shoqërimin 
me al-Qaedën në të shkuarën, si shkak 
të humbjes së pushtetit të tyre” dhe 
janë të hapur për të bërë kompromis me 
Perëndimin, duke bërë llogari që legjit-
imiteti ndërkombëtar, është i nevojshëm 
për mbijetesën e tyre në terma afatgjata. 
Por, shumë të tjerë ngelen të lidhur me 
ideologjinë e dëbimit të të huajve dhe 
rimarrjen e pushtetit menjëherë pas 
largimit të NATO-s. Kundërshtarët 
e Omarit, në tavolinën e bisedimeve, 
shtatëdhjetë anëtarët e Këshilit të Lartë 
Afgan për Paqen, të themeluar në Kabul 
në vitin 2010, për të sjellë paqen, insis-
tojnë që Talebanët të ndalojnë rebelimet, 
të çarmatosen dhe të pranojnë kushtetutën 
afgane, të cilën Talibanët e shikojnë si të 
imponuar nga të huajt.

Bisedimet kanë shënuar një numër të 
madh kthimesh mbrapa, qysh në kohën 
e fillimit të tyre të konfirmuar në Korrik 
2011. Në shtator të po atij viti, shefi i 
bisedimeve për paqe në Kabul       ish- 
presidenti Rabbani u vra. Ndërkohë 
“potenciali për kthim mbrapa” në lidhje 
me të drejtat e njeriut, sidomos përsa 
iu takon të drejtave të grave, ka ngritur 
shumë kundërshti nga shoqëria civile, pa-
varësisht moderimit gradual të Talibanëve 
në lidhje me cështjet sociale. Në qershor 
2013, lojalistët e  Mullah Omarit, hapën 
një zyrë politike në Doha, për të lehtësuar 
bisedimet. Skeptikët, thonë se zyra në fakt 
është një pikëqëndrimi i qeverisë në ekzil 
e themeluar nga Talibanët, në mënyrë që 
të fitojnë legjitimitet ndërkombëtar, si dhe 
të zhvillojnë çështje diplomatike. 

Gushti i 2013, solli disa shenja 
shprese për procesin e paqes, kur u zbulua 
se qeverria afgane dhe liderat Talibanë, 
kishin zhvilluar bisedime paraprake jo 
zyrtare. Megjithatë, Mullah Omari shpalli 
së grupet rebele do t’i bojkotonin zgjedhjet 
e 2014 dhe do të vazhdonin luftën e tyre, 
derisa trupat e huaja të largoheshin….

